
Riječ ima moć da bude most, trag i svjetlo. Most iz-
među čovjeka i smisla, trag na putu traganja i 
svjetlo koje osvjetljava tamne dijelove sva-

kodnevice. Vođeni tom mišlju, nastojali smo da ovaj broj časopisa ne 
bude samo zbir tekstova, već susret različitih pogleda, ideja i osjećaja 
koji zajedno čine jednu, dublju priču – priču nastalu u okrilju zajednič-
kog rada i promišljanja.

Tema ovog izdanja – „Vjerovjesničke motivacije“ – vodi nas ka izvo-
rima nadahnuća koji nadilaze vrijeme. Kroz hadise Allahovog Poslanika, 
sallallahu alejhi ve sellem, upoznajemo način na koji je riječ postajala 
utjeha, savjet, podsticaj i snaga. To nisu bile prazne poruke, već riječi 
koje su podizale klonule, budile uspavane i učile čovjeka da ustraje čak i 
onda kada se čini da je put težak.

Hadis, kao svjetionik vjerovjesničke mudrosti, uči nas kako se moti-
vacija ne gradi pritiskom, već razumijevanjem; ne strahom, već nadom; 
ne udaljavanjem, već blizinom. Upravo takvim nadahnućem vođeni, 
tekstovi koji slijede nastali su kao dio projekta naše medrese, u kojem 
su medresanti kroz lično promišljanje i istraživanje nastojali približiti 
vjerovjesničku poruku savremenom čovjeku.

Nadamo se da će stranice koje slijede biti podsjetnik da istinska 
motivacija ne dolazi izvana, već se budi iznutra – onda kada se čovjek 
susretne s iskrenom riječju i čistom namjerom. Ako vas barem jedna 
misao potakne na promjenu, jedan hadis ohrabri u trenutku slabosti ili 
jedna poruka vrati nadu, tada je svrha ovog broja ispunjena.

Dalila Kurbardović

•	 Dalila Kurbardović
•	 Adna Preljević
•	 Aiša Gojak
•	 Aiša Kujević
•	 Aiša Plojović
•	 Edin Baćičanin
•	 Emina Krkušić

•	 Kadira Hadrović
•	 Merva Hot
•	 Sadžid Pramenković
•	 Saida Ujkanović
•	 Sanida Kapidžić
•	 Tarik Šabaredžović

REDAKCIJA I AUTORI TEKSTOVA



4

SO
FTA

 / 
BR
OJ 

77
 / 

MA
J, 2

02
6.

VIJ
ES
TI 

IZ 
ME

DR
ES
E

Rekordan broj kandidata za upis u Medresu

Upriličen prijem povodom 35 godina obnovljene Medrese

U subotu 21.06.2025. godine u Novom Pazaru 
održan je prijemni ispit za upis u Medresu Gazi Isa-
beg za sva njena odjeljenja na području Sandžaka 
(Novi Pazar, Rožaje, Tutin i Sjenica).

Za upis o ovu odgojno-obrazovnu ustano-
vu Islamske zajednice prijavljen je rekordan broj 
kandidata, tako da se za svoje mjesto u školskoj 
2025/26. godini natjecalo 220 dječaka i djevojčica 
u 9 odjeljenja (6 ženskih i 3 muška).

Prije prijemnog ispita koji se održao u prostorija-

ma Medrese, prisutnim učenicima i njihovim rodi-
teljima u Velikoj sali Mešihata, nakon uvodne riječi 
direktora Medrese, hfz. Adnana Dupljaka, obratio 
se predsjednik Mešihata Islamske zajednice, muf-
tija sandžački dr. Mevlud ef. Dudić.

U svom obraćanju podsjetio je na historijat i zna-
čaj Medrese, dragulja među ustanovama Islamske 
zajednice, koja za razliku od drugih srednjih ško-
la nudi i odgoj i obrazovanje u vremenima punim 
iskušenja i izazova za muslimansku omladinu.

Povodom 35 godina od obnavljanja rada Me-
drese Gazi Isa-beg, 17.09.2025. godine, upriličen 
je prijem za vakife, donatore i prijatelje Medrese, 
kojem je prisustvovala brojna delegacija Islamske 
zajednice predvođena predsjednikom Mešihata, 
muftijom sandžačkim dr. Mevlud ef. Dudićem, kao 
i brojni imami, profesori, mualime i drugi uposlenici 
Islamske zajednice.

Prijem je organiziran na terasi novog objekta 
Muške medrese sa koje se pruža impozantan po-
gleda na Altun alem džamiju i Staru čaršiju.

Nakon proučenih kur’anskih ajeta, prisutnima se 
obratio direktor Medrese, hfz. Adnan ef. Dupljak, 
koji je, između ostalog, kazao:

„Hvala Allahu što nas je okupio na ovom parčetu 
vakufa – trajnog dobra. Današnji dan je najvažniji 
dan za Medresu, ali i za cijelu Islamsku zajednicu. 
Ovo je dan kada se prisjećamo prošlosti iz koje mo-
ramo uzeti pouku, kao i lekciju za budućnost. Za-
jednička nam je ideja da su naši glavni temelji vjera 
i znanje. To je bila i misija osnivača ove medrese, 
ali i brojnih gradova, vakufa i dobara – Gazi Isa-
bega. Veliko hvala svim profesorima i imamima koji 
su širili misiju vjere i znanja kroz sve ove godine. A 
našim ahbabima, donatorima, prijateljima i vjerni-
cima poručujem – svi ste vi vakifi Gazi Isa-bega. 
Neka vam Uzvišeni ukabuli vaše dobro“, kazao je 
direktor Dupljak.

VIJESTI IZ MEDRESE

Tribina “Četiri savjeta”

Tribina “Smisao života”

U utorak 23.09.2025 godine, maturant Tarik Ša-
baredžović održao je trbinu pod mentorstvom prof. 
Jasmina Mahmutovića u okviru predmeta imamet, 
na temu četiri savjeta koja govore:

1. Da smo svjesni da je Allah, dž.š., nas odabrao 
da budemo muslimani i učenici Medrese, da smo 
svjesni te blagodati.

2. Slobodno vrijeme je još jedna od blagoda-
ti Allaha koje nam je podario, pa zato treba da ga 
iskoristimo na pravi način.

3. Ponašanje – Poslanik alejhi selam je kazao: 
“Najbolji među vama je onaj koji je najljepšeg po-
našanja (ahlaka).”

4.  Dova i oslanjanje na Allaha — da što više dove 
upućujemo Allahu i da se na Njega oslanjamo.

Nakon tribine, obratio se prof. Tešrif Šačić sa ne-
koliko divnih savjeta.

Dana 25.09.2025. godine, maturantica Saida Uj-
kanović održala je tribinu u okviru predmeta Vaz, 
pod mentorstvom profesorice Esade Zukorlić, na 
temu: „Smisao života“.

Odlomak iz Kur’ana na početku tribine proučila je 
maturantica Berira Jonuzi, a prijevod značenja pro-
čitala Džejla Iljazović.

• Poslanik, salallahu alejhi ve sellem, rekao je:

„Sedmerica će biti u hladu Arša na Dan kada dru-
gog hlada neće biti. Jedan od njih je i mladić koji je 
odrastao u pokornosti Allahu.“

* Smisao našeg postojanja jeste da budemo 
Allahovi robovi. Međutim, to robovanje nije ropstvo 
kakvo ljudi poznaju, već najveća čast i sloboda – 
oslobađanje od robovanja strastima, ljudima i pro-

laznim stvarima.

Na kraju je naglasila koliko su znanje i učenje bit-
ni kako bismo se pravilno držali Pravoga puta, pro-
našli smisao života i to znanje primenjivali u svojoj 
svakodnevnici.

Predsjednik Mešihata u svom nasihatu je poru-
čio:

„Ova medresa izrodila je elitu ovog naroda. Po-
sijano sjeme dobra tada u dosta otežanim uslovi-
ma proklijalo je danas u ono najbolje. Bez čvrste i 
stabilne zajednice nema ni stabilnog sistema, zato 
čuvajmo svoju zajednicu kao što čuvamo naše po-
rodice. Mnogo je ljudi učestvovalo u ovom hajru, a 
ne zaboravljamo ni našeg velikana rahm. Muftiju, 
pa molimo Uzvišenog da ga obraduje ljepotama 
džennetskim. On je u hladu, ako Bog da. Nama tre-
baju generacije mudrih i dobrih muslimana, koje će 
znati da predaju baklju vjere i budućim pokoljenji-

ma. Ovo je za nas danas bajram, veliki ponos, dan 
radosti. Molim Allaha da ova medresa bude svjeti-
onik islama. Sve su škole dobre, ali svi muslimani 
trebaju brinuti o Medresi. Neka nam bude ponos i 
ovog i budućeg svijeta“, kazao je muftija Dudić.

U svom obraćanju istakao je da je sa školskom 
2024/25. godinom Medresu upisao 3.991 učenik 
i učenica, od kojih je diplomiralo 1.957. Trenutno 
Medresu u svim odjeljenjima u pet gradova pohađa 
730 učenika i učenica.

Nakon toga, hairli dovu proučio je zamjenik pred-
sjednika Mešihata dr. Rešad ef. Plojović.

Održano takmičenje u učenju Kur’ana

Hfz. Zikret ef. Mustafić posjetio Gazi Isa-beg medresu

Učenice Medrese “Gazi Isa-beg” pridružile se humanitarnoj akciji 
za liječenje Mejle Ugljanin Suljović

Dana 9. septembra 2025. godine u Medresi “Gazi 
Isa-beg” u Novom Pazaru održano je takmičenje 
u hifzu Kur’ana u organizaciji Đačkog parlamenta 
Medrese.

Učenici prve i druge godine takmičili su se u uče-
nju sure El-Hudžurat, dok su učenici treće i četvr-
te godine pokazali svoje znanje kroz učenje sure 
Muhammed. Komisiju je predvodio profesor kurra-
hafiz Sabahudin ef. Jerebičanin, a takmičenju su 
prisustvovali članovi uprave Medrese i predsjednik 
Đačkog parlamenta. Prisutnima se obratio i direk-
tor škole, hafiz Adnan ef. Dupljak, koji je istakao 
značaj učenja Kur’ana i njegovog čuvanja u srcima 
mladih.

Svi učesnici su nagrađeni u znak priznanja za 
trud i zalaganje, dok su najuspješniji učenici po-
sebno istaknuti.

Rezultati takmičenja

Kategorija: I i II razred – sura El-Hudžurat

1. mjesto – Jahja Klica (I-a2)

2. mjesto – Džemil Bejtović (I-a3)

3. mjesto – Muhamed Kolić (II-a3)

Kategorija: III i IV razred – sura Muhammed

1. mjesto – Ahmed Hadžić (IV-a3)

2. mjesto – Denijal Memišahović (III-a3)

Dana 30. oktobra 2025. godine, direktor Gazi Isa-
beg medrese, hfz. Adnan Dupljak, ugostio je hfz. Zi-
kreta ef. Mustafića, uglednog islamskog predavača 
i imama džemata Gazi Isa-beg u Luksemburgu.

Tokom srdačnog razgovora, direktor hfz. Dupljak 
upoznao je hfz. Mustafića s velikim rezultatima 
koje je Medresa postigla u unaprjeđenju odgojno-
obrazovnog procesa, kao i s projektom izgradnje 
nove zgrade muške medrese.

Hfz. Mustafić je s posebnim zadovoljstvom izra-
zio radost zbog uspjeha i kontinuiranog razvoja 
naše najznačajnije odgojno-obrazovne ustanove.

U znak zahvalnosti za njegov nesebičan doprinos 
Medresi, kroz lični angažman, brojne aktivnosti i 
donacije koje obezbjeđuje, direktor je hfz. Zikretu 
ef. Mustafiću uručio zahvalnicu, uz dovu Uzviše-
nom Allahu da ga obilato nagradi i podari mu be-
reket.

U Sandžaku je tokom oktobra 2025. godine po-
krenuta velika humanitarna akcija za liječenje Mej-
le Ugljanin Suljović, mlade majke koja se suočava 
sa najtežom životnom bitkom i hitno treba pomoć 
dobrih ljudi. Akcija je ujedinila hiljade građana ši-
rom Sandžaka i dijaspore, a podrška stiže iz dana 
u dan.

Među onima koji su pokazali humanost i saosje-
ćanje su i učenice Medrese “Gazi Isa-beg” u No-
vom Pazaru, koje su organizovano prikupile priloge 
i time se uključile u akciju. One su ovom gestom 
poslale snažnu poruku solidarnosti, zajedništva i 
brige za svakog člana zajednice.

Učenice su izrazile želju i dovu da se Mejla 

uspješno izliječi i što prije vrati svojoj porodici, na-
glašavajući da je pomaganje drugima sastavni dio 
vjere, morala i odgoja koji se njeguje u Medresi.

Direktor Medrese primio hfz. Harisa Kalača

Maturanti Medrese „Gazi Isa-beg“ obavili umru i posjetili svete 
gradove Mekku i Medinu

U četvrtak 5. novembra 2025. godine Gazi Isa-
beg medresu je posjetio hfz. Haris ef. Kalač, ugled-
ni islamski predavač i imam u Bošnjačkom kultur-
nom centru Sandžak, Dortmund, Njemačka.

Njega je primio direktor Medrese, hfz. Adnan Du-

pljak. U srdačnom razgovoru, hfz. Kalač, koji je, ta-
kođer, pohađao našu Medresu, naglasio je važnost 
ove škole za cijeli naš narod, kako u domovini tako 
i u dijaspori, jer je upravo Medresa proizvela svje-
tiljke koje obasjavaju brojne džemate širom Evrope, 
čuvajući vjeru i tradiciju od asimilacije i kulturne 
dekadence. Tom prilikom je Medresi udijelio zna-
čajnu donaciju.

Direktor Dupljak je gosta upoznao sa progresom 
na izgradnji nove zgrade muške medrese, kao i sa 
značajnim unapređenjima odgojno-obrazovnog 
procesa u Medresi. Ujedno, zahvalio je hfz. Kalaču 
i njegovom džematu na podršci našoj školi, uručiv-
ši mu tom prilikom zahvalnicu ispred Gazi Isa-beg 
medrese.

Maturanti 514. generacije Medrese „Gazi Isa-
beg“ iz Novog Pazara, Tutina i Rožaja, zajedno sa 
svojim profesorima, u periodu od 29. oktobra do 5. 
novembra 2025. godine, su krenuli na sedmodnev-
no putovanje, u Mekku i Medinu, s ciljem obavljanja 
umre i posjete ovih najsvetlijih mesta. Putovanje je 
organizovala uprava škole, na čelu sa direktorom 
hfz. prof. Adnanom ef. Dupljakom, uz pratnju ra-
zrednih starešina i iskusnih vodiča-profesora koji 
su dio svojih akademskih studija završili u Saudij-
skoj Arabiji, što je dalo posebnu vrijednost i isku-
stvo ovom putovanju.

Cjelokupno sedmodnevno putovanje ostavilo je 
neizbrisiv trag u srcima svih učesnika, produbiv-
ši njihovu vjeru, duhovnost i osjećaj zajedništva. 
Mladi mu’temiri su se vratili svojim kućama zdravi, 
puni pozitivnih utisaka i lijepih uspomena.

„Kako sačuvati čisto srce u nečistom vremenu“

Debatni kamp u organizaciji Gazi Husrev-beg medrese

Dana 26.11.2025. godine, maturantica Šejla To-
dić održala je tribinu u okviru predmeta Vaz, pod 
mentorstvom profesorice Esade Zukorlić, na temu: 
„Kako sačuvati čisto srce u nečistom vremenu“.

Odlomak na početku tribine proučila je maturan-
tica Safija Destanović, a prijevod pročitala Lejla To-
dić.

U svom izlaganju, Šejla je podsjetila na vrijednost 
čistog srca, naglasivši da ono nije samo mjesto 
osjećaja, već centar imana, namjere i iskrenosti. 

Istakla je da srce nosi tragove svakog našeg djela, 
a da ga najljepše čiste tevba, dobra djela i stalno 
spominjanje Allaha, koje donosi smiraj i jasnoću.

Tribinu su svojim prisustvom uljepšale profeso-
rice i gošće: hfz. Maida Halilović-Hajdarević, Esada 
Zukorlić, hfz. Saima Baćićanin, hfz.Hafsa Bećirović, 
Meliha Preljević, Irma Abdul Kerim Šiljević, Revda 
Društinac i Ajla Uluč Bajrović, koje su svojim riječi-
ma i savjetima dodatno oplemenile ovaj skup.

Medresa “Gazi Isa-beg” imala je čast da učestvu-
je na prvom Debatnom kampu u organizaciji “Gazi 
Husrev-begove” medrese u Sarajevu (u periodu od 
28. do 30. novembra 2025. godine).

Učešće u Kampu imale su sve medrese i gimna-
zije koje su aktivne u sklopu Islamske zajednice u 
Bosni i Hercegovini.

Našu Medresu predstavljali su učenici: Tarik Ša-
baredžović, Sulejman Dacić i Edin Baćićanin – vo-
đeni mentorom prof. Mahmutom Suljovićem. Ak-
tivnosti Kampa trajale su tri dana. Prva dva dana 
bila su rezervisana za seminare i pokazne debate, a 
tokom trećeg dana upriličeno je ekipno takmičenje. 
Timove su činili žrijebom određeni učenici iz svih 
škola.

Svi takmičari su pokazali visok nivo analitičkih 
i retoričkih sposobnosti, sa jasnim zaključcima u 
odbrani stavova koje su zastupali.

Sa posebnim ponosom ističemo da je učenih IV 
razreda naše Medrese Tarik Šabaredžović (kao prvi 
izlagač u timu) sa svojim timom osvojio 2 mjesto. 

Ovim uspjehom naša Medresa nastavila je niz za-
paženih rezultata na polju govorništva.

Tim povodom, direktor Medrese, hfz. Adnan Du-
pljak, sa saradnicima, upriličio je u petak, 5. decem-
bra 2025. godine prijem za takmičare: Tarika Ša-
baredžovića, Sulejmana Dacića i Edina Baćićanina, 
predvođene mentorom prof. Mahmutom Suljovi-
ćem. Direktor je zahvalio učenicima na promociji 
Medrese u najboljem svjetlu, izrazio nadu da će se 
naredne generacije ugledati na njihov trud i sim-
boličnim poklonima nagradio učesnike i njihovog 
mentora.

Održan turnir u odbojci

Tribina “Čistoća u islamu i ispravno islamsko čišćenje”

Dana 06.12.2025. godine održan je turnir u od-
bojci za sva ženska odjeljenja Medrese „Gazi Isa-
beg“ iz Novog Pazara, Tutina, Sjenice i Rožaja.

Turnir je protekao u izuzetno sportskom duhu, uz 
lijepu, toplu i prijateljsku atmosferu. Takmičarski 
duh bio je snažno prisutan, a sve ekipe pokazale su 
visok stepen borbenosti, timskog rada i međusob-
nog poštovanja. Konkurencija je bila veoma jaka, 
što je svaku utakmicu činilo posebno zanimljivom i 
neizvjesnom do samog kraja.

Prvo mjesto osvojila je ekipa iz odjeljenja u Ro-
žajama. Drugo mjesto pripalo je odjeljenju IVB1 iz 
Novog Pazara, dok je treće mjesto zauzela ekipa iz 
Tutina. Sve tri ekipe zaslužuju iskrene čestitke na 
izuzetnom zalaganju, disciplini i sportskom pona-
šanju koje su pokazale tokom cijelog turnira.

Nagrada za najboljeg igrača turnira dodijeljena je 
učenici IVB1 odjeljenja iz Novog Pazara, Sari Ko-
lašinac, koja se istakla svojim odličnim tehničkim 
vještinama, borbenošću i igrom od značaja za svoj 
tim.

Posebne čestitke upućujemo pobjednicima, ali i 
svim učesnicama turnira koje su pokazale zavidan 
nivo igre, sportski duh i zajedništvo. Zahvaljujemo 
se i profesoricama Medrese koje su prisustvovale 
turniru i dale podršku našim takmičarkama, čime 
su dodatno doprinijele uspješnoj organizaciji ovog 
sportskog događaja.

U utorak 09.12.2025 godine, maturant Sulejman 
Dacić održao je trbinu pod mentorstvom prof. Ja-
smina Mahmutovića u okviru predmeta Imamet, na 
temu: “Čistoća u islamu i ispravno islamsko čišće-
nje”. Prije trbine ajete iz časnog Kur’ana je proučio 
učenik II godine Raif Demirovic i na tribini je spo-
menuto nekoliko savjeta koja govore:

1. Generalno o važnosti čistoće u islamu i o nje-
nim koristima u svakodnevnom životu.

2. O važnosti upotpunjavanja abdesta, odnosno 
da je abdest ne samo fizičko, već i duhovno čišće-
nje prije namaza.

3. O tome kako se obavlja fiziološka potreba i 
kako se vrši čišćenje nakon iste.

4. O važnosti redovnog kupanja i kako se čovjek 
treba ispravno okupati

Na kraju trbine su se aktivno uključili i ostali uče-
nici sa pitanjima i svojim konstatacijama takođe na 
kraju nas je učenik I godine Hadžo Dautovic poča-
stio ilahijama.



10

SO
FTA

 / 
BR
OJ 

77
 / 

MA
J, 2

02
6.

VIJ
ES
TI 

IZ 
ME

DR
ES
E

U Medresi svečano obilježen Dan arapskog jezika

U ženskom odjeljenju Medrese Gazi Isa-beg u 
Novom Pazaru svečano je obilježen Dan arapskog 
jezika, 18. decembar, kroz bogat i sadržajan kultur-
no-umjetnički program. Ovim povodom istaknu-
ta je važnost arapskog jezika kao jezika Kur’ana, 
znanja i civilizacije, te njegova neizostavna uloga u 
obrazovanju i očuvanju islamske tradicije.

Program je realizovan zahvaljujući zajedničkom 
angažmanu profesorica arapskog jezika i učenica 
Medrese, koje su kroz različite kreativne i edukativ-
ne sadržaje na poseban način predstavile ljepotu, 
dubinu i univerzalne vrijednosti arapskog jezika. 
Događaj je protekao u svečanoj i nadahnjujućoj 
atmosferi, na veliko oduševljenje prisutnih.

Programu su prisustvali prof. Mersad Curić i prof. 
Muhedin Latifović, koji se ovom prilikom obratio 
prisutnima.

Štand povodom Dana arapskog jezika

Učenici Medrese „Gazi Isa-beg“ u Novom Pazaru 
organizirali su humanitarnu akciju prikupljanja po-
moći za stanovnike Palestine, na taj način obilje-
živši Međunarodni dan arapskog jezika.

Na štandu postavljenom u centru grada nalazi-
la se kutija za prikupljanje dobrovoljnih priloga, a 
učenici su ovom akcijom ukazali na značaj arap-
skog jezika, ne samo kao sredstva komunikacije, 
već i kao temelja islamske vjere i bogate kulturne 

tradicije.
Ovom humanitarnom akcijom učenici Me-

drese „Gazi Isa-beg“ još jednom su pokazali 
solidarnost, humanost i društvenu odgovor-
nost, spajajući univerzalne vrijednosti pomoći 
drugima sa očuvanjem jezika, vjere i kulturnog 
identiteta.

Štandu su prisustvovali prof. Mersad Curić, 
prof. Demir Madžović i prof. Mahmut Suljović.

Jahja Klica, učenik Medrese, osvojio prvo mjesto na takmičenju u 
učenju Kur’ana u Podgorici

U amfiteatru medrese “Mehmed Fatih” je 24. de-
cembra 2025. godine održano državno takmičenje 
u učenju Kur’ana, u organizaciji Mešihata Islamske 
zajednice u Crnoj Gori i Uprave za vjerske poslove 
pri Ambasadi Kraljevine Saudijske Arabije u Bosni i 
Hercegovini.

Takmičenje je okupilo 24 takmičara i takmičar-
ke iz svih krajeva Crne Gore, koji su se nadmetali u 
tri kategorije: hifz deset džuzova, hifz pet džuzova 
i hifz dva džuza, u muškoj i ženskoj konkurenciji.

Učenik prvog razreda Gazi Isa-beg medrese, 
Jahja Klica, osvojio je prvo mjesto u kategoriji 5 
džuzeva, dok je prvo mjesto u kategoriji 10 džuze-
va osvojio hfz. Edin Matović, također svršenik naše 
Medrese.

Direktor Medrese primio predstavnike H.O. 
“Bošnjaci Frankfurta i dijaspore”

Medresu „Gazi Isa-beg“ su 25. decembra 2025. 
godine posjetili musafiri iz humanitarne organiza-
cije „Bošnjaci Frankfurta i dijaspore“.

Zahvaljujući sredstvima ove humanitarne organi-
zacije, već nekoliko godina određeni broj učenika 
Medrese prima redovnu mjesečnu stipendiju.

Tim povodom, direktor Medrese, hfz. Adnan ef. 
Dupljak, uručio je zahvalnicu predstavnicima orga-
nizacije, Besimu Fehratoviću i Sabru Hasanoviću, 
naglasivši važnost ulaganja u obrazovanje, poseb-
no u Medresu, jer je to jedna od najvrednijih inve-
sticija.

Ministar Usame Zukorlić posjetio Medresu nakon požara u menzi

Ministar u vladi Republike Srbije, Usame Zukorlić, 
posjetio je u ponedjeljak 26. januara 2026. godine 
Medresu Gazi Isa-beg i prostorije menze koje su 
zahvaćene u požaru početkom prethodne sedmice. 
Tokom obilaska razgovarao je sa direktorom hfz. 
Adnanom ef. Dupljakom, ističući važnost obezbje-
đivanja uslova za nesmetan nastavak rada.

Ministar Zukorlić naglasio je da će nadležne in-
stitucije pratiti situaciju i, u skladu sa svojim nad-
ležnostima, pružiti podršku u sanaciji posljedica 
požara. Također, reagujući na požar koji je oštetio 
menzu i restoran Medrese, ministar Zukorlić je još 
ranije naglasio da će, kao nekadašnji učenik Me-
drese i korisnik njene menze, učiniti sve što je u 
njegovoj moći da pomogne sanaciju oštećenih di-
jelova zgrade.

U okviru posjete, ministar je u pratnji direktora 
obišao radove na novoj zgradi muške medrese.

Podsjećamo, 20. januara 2026. godine požar je 
zahvatio prizemlje zgrade Mešihata, uključujući 
prostorije Medresine menze i kuhinje i nanio veliku 
materijalnu štetu.

Tribina: “Svijest o blagodatima i potreba zahvale”

Održano takmičenje u učenju Kur’ana

Dana 28.01.2026. godine, maturantica Emina Kr-
kušić je održala tribinu u okviru predmeta Vaz, pod 
mentorstvom profesorice Esade Zukorlić, na temu: 
“Svijest o blagodatima i potreba zahvale’’.

Na početku tribine odlomak iz Kur’ana proučila je 
maturantica Kadira Bahtijarević, a prijevod znače-
nja tih ajeta Amina Rizvanović.

Ljudi danas nisu svjesni koliko im je Allah poda-
rio blagodati i koliko trebaju Gospodaru zahvaljivati 
na istim. Dakle, blagodati su mnogobrojne, jer kako 
Allah kaže: ,,I kada biste brojali Allahove blagodati 
ne biste ih nabrojali …’’

Postoje one blagodati koje su ljudima uočljivije i 
u kojima uživaju svakodnevno, a isto tako postoje i 
one kojih ljudi nisu svjesni.

Poslanik, salallahu alejhi ve sellem, zahvalu pre-
ma Allahu uslovljava zahvalom prema ljudima pa 
kaže: “Ko nije zahvalan ljudima nije zahvalan ni 
Allahu.”

Tribinu su svojim prisustvom uljepšale profesori-
ce Esada Zukorlić, Šemsa Plojović Mekić, hfz. Irma 
Abdul Kerim Šiljevic, i profesorica Misala Pramen-
ković koja se na kraju tribine učenicama obratila sa 
par korisnih nasihata.

U četvrtak 2. aprila 2026. godine u Medresi “Gazi 
Isa-beg” u Novom Pazaru održano je takmičenje 
u hifzu Kur’ana u organizaciji Đačkog parlamenta 
Medrese.

Učenici prve i druge godine takmičili su se u uče-
nju sure Kāf, dok su učenici treće i četvrte godine 
pokazali svoje znanje kroz učenje sure El-Feth. Ko-
misiju je predvodio profesor kurra-hafiz Sabahudin 
ef. Jerebčanin, a takmičenju su prisustvovali čla-
novi uprave Medrese i predsjednik Đačkog parla-
menta. Prisutnima se obratio i direktor škole, ha-
fiz Adnan ef. Dupljak, koji je istakao značaj učenja 
Kur’ana i njegovog čuvanja u srcima mladih.

Svi učesnici su nagrađeni u znak priznanja za 
trud i zalaganje, dok su najuspješniji učenici po-
sebno istaknuti.

Maturanti Medrese „Gazi Isa-beg“ posjetili UNP

Maturantice Medrese „Gazi Isa-beg“ posjetile UNP

Hfz. Zikret ef. Mustafić posjetio Medresu

Učenici Medrese “Gazi Isa-
beg” iz Novog Pazara posjetili 
su 6. 4. 2026. godine Univerzitet 
u Novom Pazaru, gdje su ima-
li priliku da se bliže upoznaju sa 

radom ove visokoškolske usta-
nove.

Tokom posjete, maturanti su 
obišli prostorije univerziteta, am-
fiteatre i kabinete, te razgovarali 

sa profesorima i studentima o 
mogućnostima nastavka školo-
vanja. Poseban akcenat stavljen 
je na upoznavanje sa akadem-
skim životom, studijskim progra-
mima i uslovima studiranja.

Ova posjeta za mnoge učenike 
predstavlja važan korak u dono-
šenju odluke o budućem obra-
zovanju, budući da se nalaze na 
završetku srednjoškolskog obra-
zovanja.

Učenici ističu da im je ova pri-
lika značajna jer su iz prve ruke 
mogli saznati kako izgleda stu-
dentski život i koje mogućnosti 
im se nude nakon mature.

Maturantice Medrese „Gazi 
Isa-beg“ posjetile su 7. 4. 2026. 
godine Univerzitet u Novom Pa-

zaru kako bi se upoznale sa 
raznovrsnim obrazovnim i kre-
ativnim sadržajima koje ova vi-

sokoškolska ustanova nudi.
Tokom posjete, učenice su 

obišle učionice, kabinete, biblio-
teku, slikarski atelje i druge pra-
teće prostore, te im je predstav-
ljen način rada i različiti programi 
Univerziteta.

Učenice su izrazile zadovolj-
stvo posjetom i naglasile koliko 
je značajno što ovakva instituci-
ja pruža priliku za sticanje zna-
nja, kreativni razvoj i neposredno 
upoznavanje akademske sredi-
ne.

Gazi Isa-beg medresu je 8. 
aprila 2026. godine je posjetio 
hfz. Zikret ef. Mustafić, imam 
džemata Gazi Isa-beg u Luksem-
burgu i dugogodišnji prijatelj ove 
ustanove.

Susret s direktorom hfz. Ad-
nanom Dupljakom protekao je u 
znaku nastavka već uspostav-
ljene saradnje i razmjene ideja o 
daljem razvoju Medrese. Pose-
ban akcenat stavljen je na pro-
jekte koji doprinose kvalitetnijem 
odgoju i obrazovanju učenika. 
Sastanku je, također, prisustvo-
vao pomoćnik direktora za dom i 
profesor Akaida, mr. Demir Mad-
žović.

Direktor je i ovom prilikom izra-

zio zahvalnost hfz. Mustafiću na 
njegovoj trajnoj podršci i nese-
bičnom angažmanu, koji ostavlja 
vidljiv trag u radu Medrese, što 

uključuje i vrijednu donaciju Me-
dresi koju je ovom prilikom hfz. 
Mustafić dodijelio.

Učenica Gazi Isa-beg medrese pobjednica 
u govorništvu na engleskom jeziku

U četvrtak, 9. aprila 2026. godine u Behram-be-
govoj medresi je uspješno realizirana 26. deba-
ta učenika srednjih škola. Na ovogodišnjoj debati 
učestvovali su učenici i njihovi profesori mentori iz 
osamnaest škola sa područja cijele Bosne i Herce-
govine, Islamska gimnazija Dr. Ahmed Smajlović 
iz Zagreba i Medresa Gazi Isa-beg iz Novog Paza-
ra. Tema ovogodišnje debate bila je Četiri stotine 
godina obrazovanja: Šta nosimo iz prošlosti, a šta 

ostavljamo budućnosti. Takmičilo se u tri kategori-
je: govorništvo na bosanskom jeziku, govorništvo 
na engleskom jeziku i snimanje video spota. Nakon 
inspirativnih izlaganja i odbrane stavova progla-
šeni su najbolji u svim kategorijama. Pobjednica 
u govorništvu na bosanskom jeziku je Lamija Ba-
ćevac, učenica četvrtog razreda Behram-begove 
medrese. Drugo mjesto zauzela je Semina Gadžun 
iz Medrese Osman-ef. Redžović iz Visokog i treće 
mjesto osvojila je Lana Kamberović iz Mješovite 
srednje elektrotehničke škole iz Tuzle.

Pobjednica u govorništvu na engleskom jeziku je 
Uma Fraca iz Medrese Gazi-Isa beg iz Novog Pa-
zara. Drugo mjesto zauzeo je Imran Bajrektarević iz 
Medrese Reis Džemaludin-ef. Čaušević iz Cazina. 
Treće mjesto osvojila je Hana Šuta iz Karađoz-be-
gove medrese iz Mostara.

Ženska odjeljenja Medrese organizirala veče Kur’ana

Dana 15.04.2026. godine, u ženskom odjeljenju 
Medrese Gazi Isa-beg u Novom Pazaru, organizi-
rano je veče Kur’ana takmičarskog karaktera u ka-
tegorijama hifz sure Kaf i sure Feth, na inicijativu 
Đačkog parlamenta Medrese.

Učešće u ovom takmičenju uzele su i učenice 

naše Medrese iz odjeljenja u Tutinu i odjeljenja u 
Rožajama.

Komisiju za ocjenjivanje je predvodila profesori-
ca škole Kur’ana Časnog, hafiza Amela Aličković, a 
članovi komisije su bile i profesorice kiraeta, hafiza 
Šemsa Dacić Saračević, hafiza Irma Abdulkerim Ši-
ljević i hafiza Emina Zukorlić, koje su pohvalile sve 
vrijedne i marijive učesnice takmičenja, te istakle 
da je pokazano znanje bilo na vrlo zavidnom nivou.

Pobjednice u kategoriji sure Kaf su:

1. mjesto – Samra Hanuša, učenica druge godine 
odjeljenja u Novom Pazaru

2. mjesto – Hana Plojović, učenica prve godine 
odjeljenja u Novom Pazaru

3. mjesto – Emina Ćosović, učenica druge godine 
odjeljenja u Tutinu

Pobjednice u kategoriji sure Feth su:

1. mjesto – Sara Murić, učenica četvrte godine 
odjeljenja u Rožajama

2. mjesto – Safija Biševac, učenica četvrte godi-
ne odjeljenja u Novom Pazaru

Učenica Gazi Isa-beg medrese osvojila prvo mjesto 
na takmičenju iz Akaida u BiH

Dana 20. aprila 2026. godine, 
u organizaciji Uprave za obrazo-
vanje i nauku Rijaseta Islamske 
zajednice u Bosni i Hercegovini 
održano je takmičenje iz nastav-
nog predmeta Akaid za učenike 
trećeg razreda medrese, a do-
maćin je bila Medresa “Osman 
ef. Redžović”. Na takmičenju su 
učestvovale sve medrese u BiH i 
Gazi Isa begova medresa iz No-
vog Pazara.

Medresu “Gazi Isa-beg” pred-
stavljali su, pod mentorstvom 
profesora mr. Muhedina Latifo-
vića: Aličković Medina, Alić Aze-
mina, Hot Merva i Denijal Memi-
šahović.

Učenici naše medrese postigli 
su izvanredne rezultate. U poje-
dinačnoj konkurenciji prvo mje-
sto osvojila je Medina Aličković 
iz Novog Pazara, drugoplasirana 
bila je Edina Alihodžić, dok je tre-
će mjesto pripalo Lepenica Ajši iz 
Sarajeva.

Tim povodom, u četvrtak 23. 4. 
2026. godine, direktor Gazi Isa-
beg medrese, hfz. Adnan Dupljak, 
primio je pobjednicu spomenu-
tog takmičenja, kao i mentora 
naših takmičara, prof. Muhedina 
Latifovića.

Direktor je izrazio zadovoljstvo 
i ponos zbog postignutih rezul-

tata, naglasivši da je Medina još 
jedan dokaz da nam predani rad i 
trud daju za pravo da gajimo naj-
više ambicije. Zahvalio je Medini, 
ali i profesorima Akaida u našoj 
medresi, koji su našim učenicima 

prenijeli veoma kvalitetno zna-
nje.

Tom prilikom, direktor je uručio 
simbolične hedije u znak zahval-
nosti za postignute rezultate i 
promociju Medrese.

Medresa osvojila drugo mjesto na takmičenju iz Arapskog jezika

Elči Ibrahim-pašina medre-
sa u Travniku je u ponedje-
ljak, 27. 4. 2026. godine bila 
domaćin ovogodišnjeg XXIII 
takmičenja iz Arapskog jezika 
za učenike četvrtih razreda u 
organizaciji Uprave za obra-
zovanje i nauku Rijaseta IZ u 
Bosni i Hercegovini.

Učestvovali su učenici se-
dam medresa iz BiH i Novog 
Pazara. Prisutnima se u ulozi 
domaćina obratio pomoćnik 
za nastavu mr. Dževdet Šošić, 

a ispred Rijaseta uvodne na-
pomene i instrukcije za izradu 
takmičarskog testa dao je mr. 
Seid Eminović, voditelj Odjela 
za osnovno i srednje obrazo-
vanje.

Rezultati takmičenja u eki-
pnom plasmanu su sljedeći:

1. mjesto: Gazi Husrev-be-
gova medresa, Sarajevo;

2. mjesto: Medresa „Gazi 
Isa-beg“, Novi Pazar;

3. mjesto: Karađoz-begova 
medresa, Mostar.

Zavidni rezultati naših medresanata na 25. medresijadi u Cazinu

Sportski susreti učenika medresa na nivou Bosne 
i Hercegovine i dijaspore – 25. medresijada – odr-
žani su 25. i 26. aprila u Medresi „Reis Džemaludin 
ef. Čaušević“ u Cazinu.

Na susrete je iz Medrese „Gazi Isa-beg“ otputo-
valo 17 takmičara, u pratnji profesora Šerifa Šačića 
i Šemsudina Suljevića, krenuvši u petak u ranim ju-
tarnjim satima.

Takmičenja su započela u subotu ujutru atlet-
skim disciplinama, gdje je zapažen uspjeh ostvario 
naš učenik Bilal Ajdarović, osvojivši prvo mjesto u 
trci na 800 metara.

Nakon atletike uslijedilo je fudbalsko takmičenje. 
Naša ekipa je prvog dana, kroz grupnu fazu, ostva-
rila odličan rezultat i plasirala se dalje kao prvopla-
sirana u grupi, uz jednu neriješenu utakmicu (0:0 
protiv domaćina iz Cazina) i dvije pobjede (1:0 pro-
tiv Travnika i 3:0 protiv Mostara).

U večernjim satima održano je takmičenje u pli-
vanju, na kojem je naš učenik Edin Murić osvojio 
treće mjesto.

U nedjelju su odigrane završnice u fudbalu. Naša 
ekipa je u polufinalu poražena od Prve bošnjačke 
gimnazije iz Sarajeva, dok je u utakmici za treće 
mjesto savladala ekipu Travnika rezultatom 2:0, 

čime je osvojila treće mjesto u ukupnom plasmanu.

Učešće na ovogodišnjoj medresijadi obilježili su 
zapaženi rezultati učenika Medrese „Gazi Isa-beg“, 
kao i dostojno predstavljanje škole u sportskom i 
odgojnom duhu.

Tim povodom, u ponedjeljak, 4. maja 2026. godi-
ne, direktor Gazi Isa-beg medrese, hfz. Adnan Du-
pljak, organizirao je prijem za naše sportiste. Isti-
čući značaj timskog duha, fer igre, kao i odlučnosti 
i angažmana, direktor Dupljak zahvalio je takmiča-
rima na dostojanstvenom i lijepom predstavljanju 
Medrese, naglasivši važnost ovakvih susreta za 
jačanje zajedništva i sportskog duha među učeni-
cima.

Maturantica Berira Jonuzi završila hifz časnog Kur’ana

Dana 4. 5. 2026. godine maturantica Berira Jo-
nuzi preslušala je posljednje ajete Kur’ana, čime 
je uspješno privela kraju svoj put hifza. Učenje je 
završila pred svojom muhafizom, hafizom Irmom 
Abdulkerim Šiljević.

Ova svečanost upriličena je u medresi, u prisu-
stvu profesorica, njenog odjeljenja, kao i njene maj-
ke, koja je s posebnom radošću i ponosom svjedo-
čila ovom velikom trenutku.

Berira je tokom svog školovanja u medresi bila 
primjer marljivosti, discipline i ustrajnosti. Svojim 
ponašanjem, zalaganjem i odnosom prema znanju 
pokazala je osobine uzorne učenice i ostavila lijep 
trag među svojim profesorima i drugaricama. Ovim 
činom krunisala je svoje znanje i trud, potvrdivši da 
se iskren rad, sabur i posvećenost uvijek okrune 
uspjehom.

Posebna je čast za medresu što je Berira prva 
hafiza iz 514. generacije maturanata, čime je ovaj 
uspjeh dobio još veći značaj i posebnu vrijednost. 
Njen uspjeh nije samo lično postignuće, već i po-
nos njene porodice, muhafize, profesora i cijele me-
drese.

Učesnici takmičenja u arapskom jeziku na prijemu kod direktora

GODINA USPJEHA
Prethodnih 12 mjeseci obilježili su veliki uspjesi naših medresanata 

i naše škole na svim poljima: od svih vrsta takmičenja, do potvrde 
velikog ugleda koji naša škola uživa.

Najveći uspjeh su sami medresanti sa vrijednostima koje u Medresi 
izgrađuju, njeguju i sa sobom nose. 

U utorak, 5. maja 2026. godine, 
direktor Gazi Isa-beg medrese, 
hfz. Adnan Dupljak, upriličio je 
prijem za predstavnike Medrese 
koji su ostvarili zapažen uspjeh 
na nedavno održanom takmiče-
nju iz arapskog jezika za učenike 
četvrtih razreda medresa.

Podsjećamo, Gazi Isa-beg me-
dresa osvojila je drugo mjesto u 
ekipnom plasmanu, dok je uče-
nica Aiša Gojak zauzela drugo 
mjesto u pojedinačnoj konkuren-
ciji. U izuzetno jakoj konkurenci-
ji, nijanse su odlučivale između 
prvog i drugog mjesta, što ovaj 
uspjeh čini još značajnijim.

Direktor Dupljak uputio je ri-
ječi zahvalnosti učenicima na 
dostojanstvenom predstavljanju 
Medrese, te im tom prilikom uru-
čio prigodne hedije. Također, pri-
znanje i hedije uručene su i pro-

fesorima arapskog jezika, prof. 
Dženanu Kamešničaninu i prof. 
Irmi Šiljević, koji svojim preda-
nim radom kontinuirano motivi-
raju učenike i bude ljubav prema 
arapskom jeziku.



18

SO
FTA

 / 
BR
OJ 

77
 / 

MA
J, 2

02
6.

VIJ
ES
TI 

IZ 
ME

DR
ES
E

Predsjednik Mešihata u posjeti odjeljenju u Rožajama

Jednodnevni izlet na Štedim

17. septembar, Dan Medrese

Vijesti iz odjeljenja u Rožajama

Predsjednik Mešihata Islam-
ske zajednice, muftija sandžač-
ki dr. Mevlud ef. Dudić, u pratnji 
direktora Medrese hfz. Adnana 
Dupljaka i koordinatora Muftij-
stva novosadskog hfz. Nedžad 
ef. Hasanovića, 10.09.2025. go-
dine, posjetio je odjeljenje Žen-
ske medrese Gazi Isa-beg u Ro-
žajama gdje im je domaćin bio 
koordinator ovogv odjeljenja hfz. 
Abdurrahman ef. Kujević.

Zahvaljujemo se uvaženoj de-
legaciji na vremenu koje su iz-
dvojili za nas, kao i na savjetima 
koje su udijelili učenicama povo-
dom početka nove školske godi-
ne. 

Kako bi iskoristili lijepo septembarsko vrijeme i 
uživali u ljepoti Rožajskih planina, učenice rožaj-
skog odjeljenja Medrese organizirale su izlet na 
Štedim koji je realiziran 16.09. nakon nastave. Uče-
nice su imale priliku da uživaju u predivnim pejza-
žima i svežini, kao i da se zabave raznim sportskim 
igrama.

Povodom obilježavanja 35 godina od ponovnog 
aktiviranja rada medrese Gazi Isa-beg, učenice ro-
žajskog odeljenja su pripremile ugodan program u 
kojem smo se prisjetile historijata medrese, a svo-
jim autorskim radovima o medresi su ponosno po-
kazale da je medresa mnogo više od škole.

“Medresa je za mene uvijek bila mnogo više od 
škole – ona je prostor u kojem se oblikuje moj um, 
srce i karakter. Ona je moj svjetionik – mjesto gdje 
se znanje susreće sa smislom, a srce uči da svjetlo, 
koje prima, nosi dalje”- dio iz jednog od autorskih 
radova...

Tribina “Snaga iskrene dove”

Takmičenje u učenju Kur’ana

Tribina “Manifestacije odgoja”

“Snaga iskrene dove” leži u tome da Allah pretva-
ra ono što je nemoguće u moguće, ono što nije vid-
no u vidno. I znaj da dok izgovaraš riječi ‘inšallah’, 
Allah već sprema ono za šta ćeš jednog dana reći 
sa osmijehom ‘elhamdulillah’. - jedna je od poruka 
koje nam je svojim umilnim glasom prenijela Lej-
la Dautović učenica lV razreda na tribini odrzanoj 
24.09.2025. godine.

Podstakla nas je na zajednicno razmisljanje o 
temi, koja je toliko blizu svakome od nas a cesto 
zaboravimo na nju.

Dova nije puka izgovorena riječ, već iskreno pre-
davanje srca Onome koji sve zna i sve može. Ona 
je povratak Allahu u trenucima tuge i briga, ali i za-
hvalnost u trenucima radosti i blagostanja.

Dana 15.10.2025. godine u prostorijama medre-
se Gazi Isa-beg odjeljenja u Rožajama održano je 
takmičenje u hifzu sura Muhammed za četvrtu i 
treću godinu i El - Hudžurat za drugu i prvu godinu. 

Maturantica Dalila Kurbardović obratila se pri-
sutnima prije samog takmičenja i poručila da ovo 
takmičenje nije natjecanje među učesnicama već 
susret sa Allahovom knjigom. Veče u kojem je 
Kur’an govorio za nas i kada je svaki harf koji je bio 
proučen postao svjedok naše ljubavi prema Onome 
koji ga je objavio.

U komisiji je bio profesor kiraeta hafiz Abdurrah-
man ef. Kujević koji je čestitao na organizaciji ko-
risnog projekta i koji je govorio o ljepotama učenih 
sura. Između ostalog naglasio je učesnicama da je 
sura El-Hudžurat kao etika, a da je drugi naziv sure 
Muhammed, El-Kital što znači borba.

Rezultati takmičenja :
Kategorija sure Muhammed :
I mjesto - Merjem Guberinić IIIc
II mjesto - maturantica Sara Murić
III mjesto - Aiša Kujević IIIc i Medina Murić IIIc 
Kategorija sure El-Hudžurat - Učenica prve go-

dine Emina Tarhaniš i učenica druge godine Mekka 

Jasavić dijele prvo mjesto.

08.10.2025. godine održana je još jedna 
redovna tribina. Almina Kajević je tokom 
predavanja poslala snažne poruke upuće-
ne svima, a prije svega omladini, a tiču se 
odgoja. 

“Odgojena djevojka nije ona koja zna 
mnogo riječi, već ona koja šuti kada tre-
ba, govori s mjerom i čuva svoje dosto-
janstvo. Ona zna da njena vrijednost nije 
u izgledu,nego u čistoći srca i blagosti 
duše!”- zaključak je večerašnjeg druženja.

Jesenje čari prizrenskih kaldrma

Tribina “Zahvalnost kao fenomen u pozitivnoj psihologiji”

Tribina “Put ka društvu sa više razumijevanja”

Dana 4.11.2025. godine Upra-
va medrese je organizovala jed-
nodnevnu ekskurziju u Prizren, 
Kosovo, za sve razrede medrese 
Gazi Isa-beg u Rožajama. 

Učenice su imale priliku da se 

upoznaju sa ljepotama ovog hi-
storijskog grada, osmanlijskom 
arhitekturom džamija i drugih 
bogomolja i austrougarskom ar-
hitekturom zgrada. Ovaj grad je 
živi spomenik prošlih vremena, 

mjesto gdje se susreću različite 
epohe i kulture, i gdje svaki ka-
men priča svoju priču o ljudima 
koji su ovdje živjeli, gradili i osta-
vili trag koji i danas očarava po-
sjetioce.

26.11.2025. godine održana je 
još jedna redovna tribina pod na-
zivom „Zahvalnost kao fenomen 
u pozitivnoj psihologiji i islamski 
imperativ“ koju nam je predsta-
vila maturantica Dalila Kurbar-
dović. Podsjetivši nas da zahval-
nost nije prolazna emocija, nego 
moćna sila koja mijenja čovjekov 
pogled na svijet – kako to potvr-

đuju i savremena psihologija i 
naša duhovna tradicija.

Istakla je da, prema pozitivnoj 
psihologiji, zahvalnost jača men-
talno zdravlje, smanjuje stres, 
povećava optimizam i donosi 
unutrašnji mir. A prema islamu, 
zahvalnost je jedan od najuzvi-
šenijih ibadeta srca, put ka Boži-
joj milosti i blizini.

„Ako budete zahvalni – Ja ću 
vam još više dati.“ – kur’anska je 
poruka koju je naša učenica po-
sebno istakla, povezujući nauku i 
vjeru u jednoj snažnoj i skladnoj 
cjelini.

Zahvalnost nije samo izgovo-
rena riječ, već izbor, stil života i 
put ka sreći.

Dana 10.12.2025 godine održana je redovna tri-
bina u Medresi “Gazi Isa-beg” u Rožajama na temu 
“Put ka društvu sa više razumijevanja” koju nam je 
iznijela maturantica Elmedina Hadžić.

Elmedina nam je govorila o empatiji koja nam 
omogućava da osjetimo emocije drugih ljudi kao 
da su naše, pa je pomenula da empatija nije izumr-
la već je samo potištena u svijetu u kojem ljudi ne 
žive već preživljavaju. Dala nam je i rješenje za ovu 
devijaciju u društvu a to je da se empatija može tre-
nirati i vratiti u život jer je sama po sebi fleksibilna. 

Govorila nam je o empatiji prema pojedincu, em-
patiji prema zajednici pa je kao primjer pomenula 
živu ranu ummeta - Gazzu i dovom nas podsjetila 
na njih. Rekla je nešto i o empatiji prema životinja-
ma. 

Tribina je bila ukrašena raznim pričama koje su 
ostavile poseban utisak na prisutne učenice i pro-
fesorice.

Tribina “Kada misao postane put”

Obilježen Dan arapskog jezika

21. januara 2026. godine održana je tribina pod 
naslovom “Kada misao postane put” koju nam je 
predstavila maturantica Sara Murić. 

Na samom početku Sara nam je razgraničila 

ljubav prema cilju i ljubav prema procesu pa je u 
tom smislu rekla da je pravi pobjednik onaj koji se, 
uslovno rečeno, zaljubi u sami proces. Jer je pro-
ces upravo taj koji mijenja i oblikuje jedinku, a da 
cilj dolazi kao nagrada za uloženi trud na putu ka 
njemu. 

Poručila nam je da se vodimo rečenicom “kada 
imamo snage da uradimo loše djelo, zašto ne bi-
smo imali snage da uradimo dobro djelo.”

Tribina je nastavljena objašnjenjem pojma “navi-
ka”. Rečeno je da su navike upravo ono što razlikuje 
uspješnog od neuspješnog čovjeka. Da bi rezultat 
bio sreća potreban je poseban odnos prema siste-
mu - navikama, jer na kraju dana ono što radimo u 
toku njega oblikuje ličnost koja jesmo. 

Sara nam je dala i recept u obliku faza koje treba-
mo proći da bismo stekli zdrave navike koje će nas 
odvesti do zadovoljavajućeg cilja : 

-učiniti signal vidljivim
-učiniti žudnju privlačnom
-učiniti odgovor lakim
-učiniti nagradu zadovoljavajućom
Tribina je privedena kraju pohvalama pristunih 

profesorica, gošći i učenica upućenim našoj matu-
rantici uz korisnu diskusiju o interpretiranoj temi.

4. februara 2026. godine, učenice svih razre-
da Medrese Gazi Isa-beg odjeljenja u Rožajama 
organizirale su veče posvećeno arapskom jezi-
ku i kulturi. Na samom početku, predstavile su 
prisutnima uz kratki opis 22 države u kojima se 
govori arapskim jezikom. 

Nakon toga uslijedio je razgovor sa arapskim 
jezikom kao osobom gdje su učenice napravile 
efekat ogledala i iskazale vrijednost arapskog je-
zika u islamu i životu jednog muslimana.

Učenica treće godine Merjem Guberinić uzela 
je učešće govoreći o vezi između arapskog jezika 
i islama tefsireći samo jedan dio Svetog Kur’ana.

Učenica treće godine Aiša Kujević bila je u ulo-

zi recitatora Šafijjine rahimehullah poezije čime 
nam je približila dubinu poezije na najljepšem 
jeziku. 

Učenice četvrte, treće i druge godine pripremile 
su poučan skeč o tome koliko je bitan odgoj kroz 
prizmu islama manifestovan lijepim govorom. 

Na samom kraju učenice četvrte i treće godine 
osvježile su program kratkim šalama kojima su 
izmamile iskrene osmjehe na licima prisutnih.

Programu su prisustvovali profesori kiraeta, 
profesor, hafiz Abdurrahman ef. Kujević i prof. 
Aida Kujević, profesorica arapskog jezika Selma 
Plojović-Ademović i profesorica povijesti islama 
Rabija Hot.

Prirodni dar između vjere i nauke

Radionica čitalačkog kluba

Prijem za pobjednicu

5. februara 2026. godine odr-
žan je ogledni čas iz hemije i fizi-
ke na temu “Prirodni dar između 
vjere i nauke”. 

Učenice prve i druge godine 
su pojedinačno predstavile svo-
je radove koji su nas podsjetili 
na to kako Allah dž.š sve stvara 

Svojom mudrošću, i podstakli da 
dublje razmišljamo o svakodnev-
nim pojavama koje se podrazu-
mijevaju a zapravo su blagodat 
Svemoćnog. 

Uzvišeni Allah u Kur’anu govori 
Svojim vjernicima da trebaju pi-
tati, izučavati, razmišljati, tražiti 

znanje, jer posmatrajući Allaho-
va stvorenja uvidjet ćemo pravu 
svrhu ovog i budućeg svijeta. 

Čas je organizirala profesorica 
hemije i fizike Melisa Nurković 
Jakupi a prisustvovala je i profe-
sorica Selveta Murić.

U srijedu, 11. februara 2026. 
godine održana je prva radionica 
čitalačkog kluba “Most od harti-
je” ove školske godine. 

Učenice medrese Gazi Isa-beg 
odeljenja u Rožajama odabrale 
su i analizirale knjigu “Bogatstvo 

koje novac ne može da kupi” od 
kanadskog autora Robina Šarme. 

Moderator radionice bila je ma-
turantica Halima Suljević koja je 
kroz dubokoumna pitanja inspi-
rirana autorovim razmišljanjima, 
stvorila prijatnu atmosferu za 

diskusiju koja je prisutne dovela 
do shvatanja istinskog bogatstva 
ovog i budućeg svijeta. 

Radionici su prisustvovale pro-
fesorica Selma Plojović-Ademo-
vić i profesorica Rabija Hot.

Dana 16. aprila 2026. godine Uprava Medrese 
Gazi Isa-beg odjeljenja u Rožajama organizovala 
je prijem povodom Uminog osvanja prvog mjesta 
na debati u Tuzli. Profesor hafiz Abdurrahman ef. 
Kujević obratio se govoreći o važnosti znanja, iz-
među ostalog napomenuo je da znanje odvaja i da 
nam je to Uma pokazala svojim primjerom. Imali 
smo priliku da nam Uma priča o svom iskustvu na 
takmičenju, a obratio nam se i profesor engleskog 
jezika Adil Novalić.

Uprava Medrese je nagradila Umu Francu, Saru 
Murić i Mekku Jasavić na postignućima kojima su 
nas na najljepši način predstavile i učinile pono-
snim. 

Tribina “Emocionalna inteligencija u svjetlu islamskog učenja”

Večer Kur’ana

Dana 25. marta 2026. godine održana je tribina 
na temu “Emocijalna inteligencija u svjetlu islam-
skog učenja” koju nam je iznijela maturantica Me-
dina Ljuca.

Na početku, naglašeno je da je Poslanik, a.s., bio 
najljepši primjer po pitanju emocionalne inteligen-
cije – u načinu ophođenja, razumijevanja ljudi i 
upravljanja emocijama. Govorila nam je o umijeću 
upravljanja vlastitim i tuđim emocijama, te o važ-
nosti da budemo iskreno svjesni kako naše emo-
cije utiču na naš svakodnevni život. Život je, kako 
je istaknuto, ispunjen emocionalnim usponima i 
padovima, a prava snaga je u načinu na koji se no-
simo s njima.

Posebno je pojašnjena razlika između IQ-a i 
emocionalne inteligencije (EI). IQ se odnosi na ana-
litičko razmišljanje, dok EI predstavlja sposobnost 
razumijevanja i upravljanja emocijama. Istaknuto 
je da osoba može imati visok IQ, ali to ne znači da 
je nužno sposobna rješavati međuljudske odnose 
i probleme. Emocionalna inteligencija se razvija 
tokom cijelog života i može se kontinuirano usa-
vršavati. Ona podrazumijeva svjesnost vlastitih re-
akcija, kontrolu emocija, kao i razumijevanje tuđih 
osjećaja i načina razmišljanja.

27. aprila 2026. godine održana je Večer Kur’ana 
Časnog pod mentorstvom profesorice kiraeta i mu-
alime u Školi Kur’ana, Aide Kujević.

Glavnu ulogu ponijele su učenice svih razreda 
Medrese „Gazi Isa-beg“ u Rožajama, koje su s veli-
kim entuzijazmom iznijele cjelokupan program.

Na samom početku imali smo priliku da od uče-
nice Suade Murić čujemo o načinu objavljivanja 
Kur’ana, o životu Poslanika, sallallahu alejhi ve se-
llem, s Kur’anom, kao i o njegovim posebnim karak-
teristikama.

Nakon toga, učenice svih razreda svojim umilja-
tim glasovima učile su dijelove Allahove Knjige i 
približile ih prisutnima kroz prijevod ajeta. Poseban 
akcenat stavljen je na sure El-Bekarah i En-Nur, 
koje su učenice Tajiba Kardović i Aiša Kujević krat-
kim tefsirom dodatno pojasnile.

Mala Hatidža polaznica škole Kur’ana posebno je 
utoplila srca prisutnih učenjem, nimalo kratke, sure 
En-Neba’. Da Kur’an ne poznaje izgovore ni godine, 
pored Hatidže su potvrdile i ustrajne hanume, uče-
nice Škole Kur’ana.

Na samom kraju, maturantica Lejla Dautović go-
vorila je o najodabranijoj ženi – Merjemi, radijalla-
hu anha, po kojoj je i nazvana devetnaesta sura u 
Kur’anu. Maturantica Sara Murić skup je okončala 
prelijepim pričama iz života odabranih ljudi i snaž-
nim porukama koje su zasigurno probudile želju za 
Allahovim Govorom kod svih prisutnih.

Tribina “Majka, put do Dženneta”

Posjeta delegacije iz Bahreina i Kuvajta odjeljenju u Tutinu

Tribina: “Gibet”

Vijesti iz odjeljenja u Tutinu

Dana 18.09.2025. godine, maturantica Anida De-
mić održala je predavanje u okviru predmeta Vaz, 
pod mentorstvom prof. Ajsele M. Ćosović, na temu: 
“Majka, put do Dženneta”.

Ovom temom Anida je dotakla srca slušalaca, te 
je kazala da iza svakog velikana, učenjaka i borca 
stoji majka koja ga je podizala i učila o islamu. Za-
mislite samo dan kada vaše majke više ne bude bilo 
– taj dan će zasigurno doći. Dan kada ćete poželjeti 
ruku svoje majke, riječ topline, osmijeh njenog lica. 
Jer ona ima nezamjenjivu ulogu u društvu.

Dana 22.09.2025. godine, našu medresu je po-
sjetila delegacija i vakifi iz Bahreina: šejh Mansur 
Nedždi el Kuhedži, šejh Ishak Zuheir el Kuhedži, kao 
i predstavnici humanitarne organizacije “Durubu-l-
hajr – Putevi dobra”, šejh Jusuf Ahmedi i šejh Adil 
Halil el Kusair.

Također, u sklopu posjete, prisustvovala je i de-
legacija iz Kuvajta, koju je predvodio direktor Ku-
vajtske fondacije “Džud el hajrije” za Balkan, šejh 
Mahmud En-Nedžid. Nakon podne-namaza, dele-
gacija je prisustvovala svečanom otvaranju edu-
kativnog centra Nedžib el Kuhedži (Bedr). Tom 
prilikom učešće su uzele i učenice naše medrese 
– učenica prve godine Saffa Hot i hor naše medre-
se, koji su svojim nastupom uveličali ovaj svečani 
događaj.

Dana 02.10.2025. godine maturantica Sabira 
Azemović održala je predavanje u okviru predmeta 
Vaz, pod mentorstvom prof. Ajsele M. Ćosović, na 
temu: “Gibet – ogovaranje”.

Kroz ovu temu Sabira je objasnila šta je to zapra-
vo gibet i šta sve spada u gibet. Najbolju definiciju 
dao je Poslanik, s.a.v.s., u hadisu kojeg bilježi Ebu 
Hurejre, r.a., kada je Poslanik, s.a.v.s., upitao: “Zna-
te li šta je to gibet?” Rekoše: “Allah i Njegov Posla-

nik, s.a.v.s., najbolje znaju.” Poslanik, s.a.v.s., reče: 
“Da spomeneš svoga brata po onome što mu je od-
vratno.” Onda ga upitaše: “A ako je tačno to što si 
o njemu rekao?” Poslanik, s.a.v.s., reče: “Ogovorio 
si ga, a ako nije tačno, onda si ga potvorio.” (Hadis 
bilježi Muslim).

U gibet se ubraja spominjanje sljedećeg: nečijih 
tjelesnih mana, spominjanje nečijeg porijekla, spo-
minjanje nečijeg ponašanja, spominjanje nečijih 
loših djela, spominjanje nečije odjeće, spominjanje 
nečijeg djeteta/odgoja, spominjanje nečije žene.

Ako nekada čujete za neki ružan postupak vaše 
sestre, znajte da je pravi mu’min od nas onaj ko 
nađe mnogo opravdanja svojoj sestri za taj ružan 
postupak. A ako ne nađe, kaže: “Ja Rabbi, možda 
postoji opravdanje koje meni nije poznato, a Ti ga 
znaš, pa se smiluj mojoj sestri u vjeri!

Gospodaru, ja ću sakriti sramotu moje sestre i 
neću je ogovarati, pa i Ti sakrij moje sramote na 
Sudnjem danu!”

Novi čuvar Allahove Knjige

Tribina “Snaga koja dolazi iz tevekkula”

Jednodnevna ekskurzija u Prizren

Dana 18. oktobra 2025. godine, nakon akšam-
namaza, učenica treće godine Zehra Preljić prou-
čila je posljednje ajete iz Časnog Kur’ana pred svo-
jom muhaffizom Khawlom Omar, te time postala 
hafiza Kur’ana – čuvar Allahove knjige.

Zehra se još kao dijete družila sa Kur’anom. Svoje 
prve sure, a potom i džuz ‘Amme, džuz Tebarek te 
suru El-Bekare, naučila je uz svoju prvu muhaffi-
zu Selmu Džemić. Od tada pa do danas, njeno srce 
je bilo ispunjeno ljubavlju prema Kur’anu, a njene 
riječi su odzvanjale učenjačkim saburom i preda-
nošću. Zehra je primjer prelijepog ahlaka, bistrog 
uma i čvrste odlučnosti. Svojom upornošću, skro-
mnošću i ljubavlju prema Allahovoj knjizi pokazala 
je šta znači živjeti Kur’an i biti njegov istinski čuvar.

Neka je mubarek ovaj veliki dan našoj dragoj Ze-
hri, njenim ponosnim roditeljima, muhaffizi, školi 
Kur’ana, Islamskoj zajednici, kao i cijelom ummetu.

Dana 23. oktobra 2025. godi-
ne, maturantica Hana Hot odr-
žala je inspirativno predavanje iz 

predmeta Vaz, pod mentorstvom 
profesorice Ajsele M. Ćosović, na 
temu: “Snaga koja dolazi iz te-

vekkula.”
Kroz ovo predavanje Hana je 

na poseban način objasnila šta 
zapravo znači tevekkul. Tevekkul 
nije pasivno čekanje, već ravno-
teža između truda i povjerenja. 
Jer, tevekkul nije samo riječ — to 
je način života. To je ono što se 
u islamu naziva potpunim osla-
njanjem na Allaha, uz trud, za-
laganje i nadu u Njegovu milost. 
Tevekkul je snaga kad sve izgle-
da nemoguće — jer se on ne uči 
iz knjiga, već iz slomljenog srca 
koje je naučilo da vjeruje.

Dana 11.11.2025. 
godine, uprava Me-
drese “Gazi Isa-beg” 
organizovala je jed-
nodnevnu ekskurziju u 
Prizren za sve učenice 
medrese. Bio je to dan 
ispunjen druženjem, i 
upoznavanjem boga-
te kulturno-historij-
ske baštine jednog od 
najljepših gradova na 
Kosovu. 

Cijeli dan protekao 
je u lijepoj atmosferi, 
ispunjenoj smijehom, 
novim iskustvima i po-
zitivnim utiscima.

Tribina “Znanje prije svega”

Tribina “Kako loše društvo vodi u grijeh, a dobro u oprost”

Tribina “Dova – oružje vjernika”

Dana 4. decembra 2025. godine maturantica Se-
miha Čuljević održala je predavanje iz predmeta 
Vaz pod mentorstvom profesorice Ajsele M. Ćoso-
vić na temu: “Znanje prije svega” 

Semiha je u svom predavanju istakla šta je za-
pravo znanje – znanje bez kojeg se ne može biti 
musliman i znanje radi kojeg smo stvoreni. Pod-
sjetila je da je prva kur’anska naredba po hrono-
loškom redoslijedu – učenje i traženje znanja, dok 
je prva naredba po redoslijedu zapisa u Mushafu – 
činjenje ibadeta samo Allahu, Jedinom, bez pridru-
živanja sudruga, tj. naredba tevhida. Veza između 
znanja i tevhida je neraskidiva: bez znanja čovjek 
ne može ispravno vjerovati, ne može ispravno obo-

žavati Allaha, niti razlikovati istinu od zablude. 

Dana 11. decembra 2025. godine, maturantica 
Elvedina Fakić održala je predavanje iz predmeta 
Vaz, pod mentorstvom profesorice Ajsele M. Ćo-

sović, na temu: ”Kako loše društvo vodi u grijeh, a 
dobro u oprost“.

Elvedina je ovom prilikom istakla šta zapravo 
znači prijateljstvo i kakvog prijatelja treba bira-
ti. Islam nas uči da je prijateljstvo jedna od naj-
većih blagodati, ali i jedno od najvećih iskušenja. 
Prijatelj može biti neko ko te vodi ka dobru, smiruje 
tvoje srce, čuva tvoje tajne i učvršćuje tvoju vjeru. 
Ali isto tako, prijatelj može biti i neko ko te udaljava 
od Allaha, slabi tvoje srce i uvodi te u grijeh. Dobro 
društvo te podiže – čak i kad padaš. S druge strane, 
dobro društvo te vuče ka oprostu. To su oni prijate-
lji: – koji te pitaju: „Jesi li klanjao?“ – koji te posa-
vjetuju kad vide da gubiš kontrolu, – koji te povuku 
ka džamiji, – koji te čuvaju od grijeha i brane tvoju 
čast, – koji te uče tvojoj vrijednosti, – i koji te nika-
da ne ostavljaju da potoneš.

Dana 18. decembra 2025. go-
dine maturantica Adna Hadžić 
održala je predavanje iz predme-
ta Vaz, pod mentorstvom pro-
fesorice Ajsele M. Ćosović na 
temu: “Dova – oružje vjernika”.

Adna je ovom prilikom govori-
la o dovi kao najdubljem obliku 
čovjekove bliskosti s Allahom i o 
oprostu kao mjestu gdje se srce 
ponovo rađa. Islam nas uči da 
dova nije samo molba, nego pri-
znanje vlastite slabosti i potpune 
ovisnosti o Allahu.To je trenutak 
kada čovjek prestaje glumiti sna-
gu i iskreno kaže: „Allahu, tre-
baš mi.“ U tim trenucima, Allah 
ne gleda savršenstvo roba, već 
iskrenost njegovog srca.

Oprost je sastavni dio dove. 
Čovjek griješi, posrće i pada, ali 

vrata tevbe nikada nisu zatvo-
rena. Allah voli one koji se često 
kaju i vraćaju, a dova iz srca koje 
traži oprost najbliža je uslišanju. 
Najdublje dove ne uče se glasno, 

već u tišini noći, u sedždi, kroz 
suze i šapat. Upravo tada Allah 
odgovara srcima koja Mu se 
iskreno vraćaju.

Tribina “Svjetlost u tami”

Tribina: ”Sabur – put koji vodi do Dženneta”

Tribina “Nemar – bolest srca savremenog čovjeka”

Dana 22. januara 2026. godine, maturantica 
Fatma Nuhović održala je predavanje iz predmeta 
Vaz, pod mentorstvom profesorice Ajsele M. Ćoso-
vić, na temu: “Svjetlost u tami”.

Tom prilikom Fatma je govorila o tome šta ova 

tema zaista znači kroz životna iskušenja, borbe i 
unutrašnje preispitivanje. Naglasila je da je svaka 
od nas barem jednom u životu prošla kroz svoju 
tamu. Tamu tuge, bola, straha i neizvjesnosti. Tamu 
u kojoj se pitaš: “Hoće li ovo ikada proći? Hoće li 
moje srce ponovo osjetiti mir?” Ali upravo tada, u 
toj najdubljoj tami, čovjek najviše nauči — o sebi, o 
svojoj snazi i o Allahovoj neizmjernoj milosti. 

Uzvišeni Allah u Kur’anu kaže:
“Zaista, s teškoćom dolazi olakšanje.” (El-Inši-

rah, 6) U tim riječima krije se duboka poruka: svaka 
suza, svaki pad i svaka bol već u sebi nose klicu 
olakšanja. Ne poslije bola — nego iz bola. Jer često 
upravo iz najtežih trenutaka nikne najčistija svje-
tlost. Allah te kroz tamu ne uništava — On te gradi.

Dana 29. januara 2026. godine maturantica Mer-
jem Dedeić održala je predavanje iz predmeta Vaz, 
pod mentorstvom profesorice Ajsela M. Ćosović, 
na temu: „Sabur – put koji vodi do Dženneta.“ 

U svom predavanju, Merjem je govorila o vrijed-
nosti i ulozi koju sabur ima u životu svakog vjerni-
ka. Posebno je naglasila da svaki čovjek nosi u srcu 
nešto nevidljivo – bol koju ne spominje, suzu koju 
briše kad ga niko ne vidi, dovu koju šapuće samo 
Allahu. Ponekad pomislimo da je naš teret prete-
žak, da su naša iskušenja nepravedna i da se baš 
nama najviše toga dešava.

Allah u Kur’anu kaže: “Allah nikoga ne opterećuje 
preko njegovih mogućnosti.” (El–Bekare, 286)

Merjem je istakla da sabur ne znači ne zaplakati. 

Sabur znači da srce, i kada se slomi, ostane čvr-
sto vezano za Allaha. To je povjerenje u Allahovu 
mudrost čak i onda kada ne razumijemo Njegovu 
odredbu, jer On zna ono što mi ne znamo.

Dana 5. februara 2026. godine 
maturantica Safija Preljević odr-
žala je predavanje iz predmeta 
Vaz, pod mentorstvom profeso-

rice Ajsela M. Ćosović, na temu: 
“Nemar – bolest srca savreme-
nog čovjeka”.

Safija je ovom prilikom kazala 
da je nemar stanje srca u kojem 
čovjek zaboravi Allaha, izgubi 
osjećaj za smisao života i posta-
ne neoprezan prema vremenu, 
blagodatima i Ahiretu. Poslanik, 
sallallahu alejhi ve sellem, nas 
upozorava: “Dvije blagodati u 
kojima su mnogi ljudi obmanuti: 
zdravlje i slobodno vrijeme.” (Bu-
harija) 

Nemar prema vremenu ogleda 
se u stalnom odgađanju namaza, 
odgađanju tevbe i odgađanju či-
njenja dobra. Živimo kao da smrt 
ne postoji i kao da imamo garan-
ciju za sutra, a svaki dan koji pro-
đe — nikada se ne vraća.

Tribina “Smirenost srca kroz zikr”
Dana 12. februara 2026. godine, maturantica Dže-

nisa Preljević održala je predavanje iz predmeta Vaz 
na temu „Smirenost srca kroz zikr“. Predavanje je 
realizovano pod mentorstvom profesorice Ajsele M. 
Ćosović, a predavanju je prisustvovala i prof. Meliha 
Hodžić.

Dženisa je tokom izlaganja istakla da je zikr jedna 
od najvećih Allahovih milosti. U vremenu optereće-
nom brigama i nemirom, put ka smirenosti nam je 
učinjen lahkim i dostupnim upravo kroz spominjanje 
Gospodara. 

Zikr nije samo izgovaranje riječi; to je prisustvo 
srca i stalna svijest o Allahovoj blizini. On se mani-
festuje kroz: 

Jezik: izgovaranjem riječi Subhanallah, Elhamduli-
llah, Allahu ekber.

Svijest: saznanjem da Allah sve vidi i čuje.
Djela: životom u skladu s onim što Allah voli.

Predavanje “Značaj i uloga omladine”

Dana 13. februara 2026. godi-
ne u Medresi “Gazi Isa-beg”, gost 
predavač bila je prof. Fahrija Ze-
kić, u inspirativnom predavanju 
o značaju i ulozi omladine prof. 
Fahrija je i praktično učenice me-
drese a i ostale prisutne uključi-
la u aktivnosti i igre kroz kvizo-
ve znanja, čime je cijeli program 
dodatno obogaćen. Aktivnosti su 
propraćene brojnim hedijama za 
najbolje među učesnicama.

Kroz cjelokupan program vodi-
la nas je učenica drugog razreda 
Emina Ćosović. Na samom po-
četku, učenica Zehra Preljić pro-
učila je ajete o blagoslovljenom 
mjesecu koji nam dolazi, a potom 
su učenice Škole Kur’ana Časnog 
u Tutinu dodatno uljepšale pro-
gram svojim glasovima.

Učenica Azemina proučila je 
prelijepu ilahiju koja je dotakla 
srca prisutnih slušalaca.

Na kraju programa, učenice 

prve godine Saffa Hot i Amina 
Krnčević obratile su se prisutni-
ma lijepim, emotivnim i poučnim 
tekstovima.

Također, učesnice programa su 
imale prilike da prisustvuju radi-
onici kaligrafije i nauče određene 
tehnike. Program je završen uz 
bogato posluženje za sve prisut-
ne.

Tribina “Zadovoljstvo”

Obilazak Sajma knjiga u Sarajevu

Dana 16. 04. 2026. godine, ma-
turantica Džemila Hot održala 

je predavanje pod mentorstvom 
profesorice Ajsele M. Ćosović na 

temu: „Zadovoljstvo“. 
Džemila nam je kroz svoje 

predavanje pojasnila šta zapra-
vo znači zadovoljstvo u islamu. 
Zadovoljstvo (rida) je temelj 
vjerničkog srca. Zadovoljstvo, o 
kojem govore islamski učenjaci, 
podrazumijeva da čovjek bude 
zadovoljan Allahom, islamom i 
Poslanikom Muhammedom, sa-
llallahu alejhi ve sellem. To zna-
či prihvatanje svake Allahove 
odredbe, bilo da je ona slatka ili 
gorka, sa smirenošću i pouzda-
njem u Njegovu mudrost.

Medresa Gazi Isa-beg organizovala je ekskurziju 
povodom Sarajevskog sajma knjiga u Bosni i Her-
cegovini. U petak 24.aprila učenice sa profesori-
ma i profesoricama krenuli su na put kako bi obišli 
sajam i znamenitosti Sarajeva. Po dolasku su se 
smjestili u hotel Saraj gdje je bilo prenoćište i od-
mor nakon dužeg putovanja.

Sutradan, 25. aprila, posjetili su sajam knjiga, 
gdje su imali priliku pronaći i kupiti knjige rijetkih 
naslova. Nakon toga su prelijep sunčan dan iskori-
stili za šetnju, druženje i upoznavanje okoline. Ek-
skurzija je protekla je u lijepoj i opuštenoj atmosfe-
ri, uz mnogo novih iskustava i uspomena.

Priredila: Aiša PLOJOVIĆ

NOVO POGLAVLJE
– PRVI UTISCI –

Sa učenicima prvih razreda medrese razgovarali smo o njihovim prvim utiscima o ovoj 
školi, o iskustvima prvih dana provedenih u novom okruženju, kao i tome šta je na njih do 
sada ostavilo najjači dojam.

Prenosimo vam nekoliko najzanimljivijih odgovora.

Medresa je predstavljala novo poglavlje 
mog života.

U glavi mi je bilo mnoštvo pitanja: hoće li 
biti teško, hoću li se uklopiti? Bio je to moj 
prvi pogled na Medresu iz ugla jednog prva-
ka. Tada sam shvatila da je Medresa usta-
nova koja nas osvaja svojom toplinom — to-
plinom koja me je za kratko vrijeme naučila 
strpljenju, organizaciji i tome da više vjeru-
jem sebi.

Ona nas, poput porodice, motiviše da ra-
stemo i napredujemo, dok pri svakom koraku 
osjećamo da joj duboko pripadamo. U njoj 
pronalazimo prijatelje koji daju posebnu lje-
potu školi, postaju podrška i osmijeh za cijeli 
život.

Svakom prvaku koji se plaši da zakorači 
u ovo novo poglavlje života želim poručiti da 
će mu ovaj korak biti jedan od najljepših.

Sama riječ „medresa“ mi je ranije značila 
strogoću i mnogo pravila. Plašila sam se da 
bi mi boravak i školovanje u njoj mogli biti 
previše teški. Brinula sam se, iako je to bila 
moja želja, moj san.

Međutim, već nakon prvih petnaestak 
dana života i učenja u njoj osjetila sam veli-
ko olakšanje, uvidjevši da mi prija ritam rada, 
obaveza, odmora i ibadeta. Uklopila sam se 
brzo, kao da sam oduvijek tu.

Prvi susret s njom bio je osjećaj udobno-
sti, čistoće, sigurnosti i osmijesi drugarica 
koje su, kao i ja, nove polaznice škole. Način 
na koji su uređene učionice, hodnici, stepeni-
šta i biblioteka pokazuje da je to elitna usta-
nova, daleko bolje uređena od svih škola koje 
sam do sada vidjela.

Sretna sam jer znam da sam odabirom 
Medrese uradila nešto dobro za sebe.

Nedžda Zukorlić Sarija Biševac

NOVO POGLAVLJE
– PRVI UTISCI –

Prije upisa u Medresu Gazi 
Isa-beg imala sam jako lijepo 
mišljenje koje sam formirala 
zahvaljujući osobama u mom 
okruženju koje su je pohađale 
i od kojih sam čula samo naj-
ljepše riječi o ovoj školi, a za-
tim sam se i sama u to uvjerila.

Prva slika koja mi pada na 
pamet jeste trenutak kada sje-
dim u klupi i slušam predava-
nje s potpunom koncentraci-
jom. Najviše me promijenilo to 
što sam kroz vrijeme naučila 
bolje razumjeti sebe i što sam 
postala ozbiljnija i odgovornija 
u svemu što radim.

Budućim učenicima bih 
poručila da ne slušaju tuđe 
strahove, već svoje srce, jer je 
Medresa mjesto gdje se čovjek 
zaista izgradi.

Najljepši utisak na mene 
ostavio je profesor historije 
islama. Njegova smirenost i 
način objašnjavanja čine svaki 
čas posebnim.

Najviše mi se sviđa to što 
nas Medresa, za razliku od 
drugih srednjih škola, priprema 
i za dunjaluk i za ahiret.

Kada sam zakoračila u Medresu, osjećala sam strah, ali i toplinu. Prva slika bila je puna ne-
poznatih lica, ali sam ipak osjećala sreću. Očekivanja i stvarnost su se sreli i rekli: „Dođi, ovo je 
tvoje novo putovanje.“

Medresa je novi dom, s ljubavlju kao kod kuće. Imala sam mnogo čudnih pitanja na koja sam 
dobila odgovor: imamo najbolje uslove, djevojke su kao sestre, a nastavnici puni razumijevanja.

Prije medrese plašila sam se da kažem svoje mišljenje. Medresa me je naučila da ga izne-
sem, jer se ono ispravno protumači. Promijenila me je. Sada mi se nova ja sviđa. Naučila me je 
da sebi budem na prvom mjestu.

Drugaricama bih poručila da upišu Medresu — promijenit će im život na bolje. Omiljeni pred-
met mi je arapski jezik, kao i profesorica. Osjećam ljubav prema oboma.

Najviše mi se sviđa to što kao prva generacija imamo privilegije i što su pravedni prema 
nama.

Hana Midović

Minela Planić

Prije nego što sam došla u Medresu mi-
slila sam da ću naučiti mnogo više o svojoj 
vjeri i da će mi iman ojačati, i nakon upisa 
mogu reći da sam bila u pravu. Kada pomi-
slim na Medresu, prvo mi na pamet padne 
islam i sve ono čemu sam se kroz školu 
približila.

Vidjela sam da je bolje nego što sam 
mislila i da mogu biti hrabra, jer sam se 
odvojila od roditelja koji su više od 2000 
kilometara daleko od mene. To mi je poka-
zalo da se svaki cilj može ostvariti ako se 
potrudim.

Onima koji razmišljaju o upisu prepo-
ručila bih da dođu i približe se svojoj vjeri. 
Najveći utisak na mene ostavio je predmet 
kiraet, jer sam kroz njega naučila harfove i 
pravilno učenje Kur’ana.

Najljepši dio svega mi je osjećaj opu-
štenosti, učenje o vjeri i drugarice koje sam 
odmah pronašla i koje me podržavaju.

Dok su mnogi moji vršnjaci bili u dilemi šta 
da upišu nakon osnovne škole, ja sam od po-
četka znala da će moj put voditi ka Medresi 
Gazi Isa-bega. To je bila isključivo moja od-
luka, jer sam iskreno željela takvo školovanje.

Privlačio me i život u internatu, druženje 
s drugim djevojkama i nova iskustva o koji-
ma sam ranije slušala samo u pričama. Kada 
bih izgovorila riječ „Medresa“, zamišljala sam 
užurbanost i razne aktivnosti — a tek kada 
sam stigla, shvatila sam koliko su te priče isti-
nite.

Medresa mi je donijela organizovanost, 
radne navike i posebnu ljubav prema predme-
tima poput kiraeta i arapskog jezika.

Ovo je tek početak moje srednjoškolske 
avanture, ali već sada sigurno mogu reći da 
sam izabrala pravu školu. Svima koji se dvo-
ume poručila bih da se neće pokajati — u Me-
dresi će doživjeti nešto posebno što druge 
škole ne pružaju.

Sureja Bihorac

Adna Malić

Kao mala nisam ni sanjala da me put 
može odvesti ovako daleko, niti da će se moj 
život početi pisati u jednom sasvim novom 
poglavlju. Prvi korak pri ulasku u Medresu 
bio je ispunjen različitim očekivanjima, bri-
gama i nadom koju su stvarale moje emocije 
i pretpostavke o školi.

Mislila sam da će sve ovo biti teško, ali 
toplina i prijateljstva koja su se odmah for-
mirala pokazala su mi ljepotu, blagost i si-
gurnost koju Medresa pruža. Ona me iz dana 
u dan uči disciplini, istrajnosti, timskom radu 
i tome koliko je važno imati iskrene namjere 
u svakom našem postupku.

Medresa nije samo škola u kojoj stičemo 
nova znanja, već i mjesto koje njeguje naj-
važnije životne vrijednosti. Najdraži mi je 
osjećaj zajedništva, sloge i pripadnosti koji 
se može osjetiti u svakom kutku Medrese.

Prije dolaska u Medresu zamišljala sam je 
kao strogu i zahtjevnu školu u kojoj nema mno-
go slobode, ali danas na nju gledam kao na 
mjesto koje odgaja čovjeka u svakom smislu. 
Prva slika Medrese koja mi padne na pamet 
jeste zajednički život učenica, sabah-namaz i 
osjećaj posebnog mira.

Medresa me je naučila disciplini, odgovor-
nosti i boljem upoznavanju same sebe. Shvatila 
sam da mogu više nego što sam mislila i da se 
trud uvijek isplati.

Učenicima koji razmišljaju o upisu poručila 
bih da se ne boje izazova, jer Medresa donosi 
znanje, ali i vrijednosti koje ostaju za cijeli život 
i koriste nam na dunjaluku i ahiretu.

Svi predmeti su mi se dopali, ali posebno 
akaid i arapski jezik, jer sam kroz njih najviše 
naučila o vjeri i jeziku Kur’ana.

Najviše mi se svidjela posebna atmosfera 
Medrese — spoj vjere, prijateljstva i međusob-
nog poštovanja.

Hana Ramović Amina Ibrahimović

Prije upisa u Medresu često sam slušala da je stroga i zahtjevna, ali sam vjerovala da baš 
takva škola pruža istinsko znanje koje odgaja karakter. Već prvog dana shvatila sam da stro-
goća ovdje ne znači strah, već red, čast i poštivanje pravih vrijednosti.

Sjećam se tihih pogleda prvog dana škole — svi pomalo uplašeni i nepoznati jedni drugima. 
Ubrzo su tu nelagodu zamijenili povjerenje, iskren smijeh i radost druženja.

Posebno volim časove historije islama, jer kroz priče o vjerovjesnicima učimo šta donosi 
zahvalnost, a šta nepravda, te kako Allah pomaže iskrenima.

Najljepši su trenuci na predavanjima i tribinama o vjeri. Prema predanju, takve skupove 
obavijaju meleki svojim krilima, a upravo ta nevidljiva toplina i zaštita čine Medresu mjestom 
koje oblikuje srce.

Prije dolaska mislila sam da je Medre-
sa jako iscrpljujuće, strogo i tmurno mje-
sto. Danas je vidim kao školu koja sjaji 
edukacijom, odnosom prema učenicima i 
duhovnošću koja je obnovila moj iman i 
mene kao osobu.

Kada pomislim na Medresu, zami-
šljam djevojčicu koja je bila uplašena, ali 
joj je Medresa otvorila vrata kroz koja su 
provirivali sunčevi zraci. Svaki dan me uči 
nečemu novom i mijenja me, a najviše je 
ojačao moj iman. Učenicima koji razmi-
šljaju o upisu poručila bih da je Medresa 
pravi izbor za one koji traže pravi put.

Najveći utjecaj na mene imao je profe-
sor Jasmin iz akaida, koji me podstakao 
da budem bolja verzija sebe, da ojačam 
svoj iman i utvrdim svoje vjerovanje u 
Allaha.

U Medresi volim iskrenost medresan-
tica, brigu koju osjećamo i atmosferu koja 
liči na dom.

Hana Plojović

Malka Zekić

Kao maloj djevojčici, škola sno-
va bila mi je upravo Medresa Gazi 
Isa-beg — ustanova duboko ukori-
jenjena u srcu Tutina, jer sam zna-
la da ću koračati pouzdanim tlom 
i čvrstim temeljima obrazovne ri-
znice.

Znajući da ću učiti ono čime će 
Uzvišeni biti zadovoljan, ta misao 
mi je grijala dušu dok je okolina bi-
rala puteve bez svjetla. Imala sam 
tu sreću da se težnje mojih rodite-
lja i moje duše nisu razilazile — vo-
dili su me tom stazom znanja.

Provodeći dane u ovoj riznici, 
svaka sekunda biva dragocjena 
i cijenjena; pojeći dušu znanjem 
kojim je Svevišnji zadovoljan, širi-
mo naše vidike i uzdižemo se pro-
stranstvima mudrosti.

Sada, kao učenica Medrese Gazi 
Isa-beg, s ponosom mogu kazati 
da je ovo ustanova koja nam pruža 
priliku da oblikujemo svoj karakter, 
gradimo ličnost i učimo da naš ko-
rak bude stabilan, a put ispravan.

O Medresi sam i prije imao veoma pozitiv-
no mišljenje — znao sam da jača vjeru, ahlak, 
disciplinu i pomaže u izgradnji ličnosti mladih 
ljudi.

Prva slika koja mi padne na pamet jeste 
naše društvo: druženje, učenje, smijeh i lijepa 
atmosfera u Medresi i van nje, među učenici-
ma.

Najviše se promijenio moj pogled na vjeru, 
ozbiljnost u ibadetu i način na koji razumijem 
islam u svakodnevnom životu i obavezama.

Svima koji razmišljaju o upisu poručio bih 
da se ne dvoume, jer će u Medresi dobiti zna-
nje, odgoj i vrijednosti za budućnost.

Najbolji utisak na mene ostavio je predmet 
historija islama, kao i profesor koji predaje ja-
sno, zanimljivo i s velikom posvećenošću pre-
ma učenicima.

U Medresi mi se najviše sviđa što učimo 
i vjerske i opće predmete, što nam daje šire 
znanje i bolju osnovu za dalje školovanje.

Prije dolaska u Medresu zamišljao sam 
je kao veoma strogu ustanovu u kojoj vlada-
ju pravila i disciplina, ali bez mnogo topline i 
bliskosti. Međutim, danas, nakon određenog 
vremena provedenog u Medresi, shvatio sam 
da je ona mnogo više od obične škole — ona 
je zajednica u kojoj se, pored znanja, gradi ka-
rakter i ličnost.

Prva slika koja mi padne na pamet jeste ju-
tarnji ezan i osjećaj smirenosti koji tada ispuni 
holove škole i srca posebnim mirom. Boravak 
u Medresi me je naučio odgovornosti, strplje-
nju i boljoj organizaciji vremena, ali i tome da 
budem svjestan svojih obaveza i ciljeva. Ta-
kođer sam naučio da ustrajem i kada je teško.

Učenicima koji razmišljaju o upisu poručio 
bih da ne oklijevaju, jer Medresa pruža znanje, 
odgoj i prijateljstva koja ostaju za cijeli život. 
Poseban utisak na mene ostavili su profesori 
koji svojom iskrenošću i predanošću poduča-
vaju i odgajaju učenike.

Najviše mi se sviđa atmosfera međusob-
nog poštovanja, zajedništva i osjećaj pripad-
nosti koji Medresa pruža.

Safa Hot

Zejd Crnovršanin

Davud Škrijelj

PRIREDIO:  Said UJKANOVIĆ

Prvi imperativ koji je objavljen cijelom čovje-
čanstvu jesu riječi Uzvišenog Allaha u plemeni-
tom Kur’anu: „Uči! Čitaj, u ime Gospodara tvoga 
koji stvara, stvara čovjeka od ugruška! Čitaj, ple-
menit je Gospodar tvoj, koji poučava peru, koji čo-
vjeka poučava onome što ne zna.“ (El-Alek , 1-5) 

Prva stvar koju nam je Allah naredio jeste da 
učimo, čitamo, istražujemo i radimo po nauče-
nom, pa nam je stoga ovo dovoljno da shvatimo 
kolika je vrijednost znanja i onih koji tragaju za 
istim. 

Mnogo je generacija koje je islam odgojio, 
mnogo je i onih muslimana koji su se istakli u 
raznim naukama, nevezano za islam, kao što su: 
medicina, astronomija, matematika, fizika, hemija, 
filozofija, geografija i druge oblasti ljudskog zna-
nja.Jedan od učenjaka, na kojeg ću se i ja danas 
osvrnuti jeste poznati Muhammed ibn Musa el-
Havarizmi. 

O ovom muslimanskom genijalcu trebalo bi se 
u našim školama mnogo govoriti, jer je iza sebe 
ostavio trag koji se i danas jasno vidi u znanju 
koje koristimo u svakodnevnom životu. 

Muhammed ibn Musa el-Havarizmi živio je u 9. 
stoljeću (oko 800-850) bio je perzijski matemati-
čar, astronom i geograf iz 9. vijeka. 

Muhammed ibn Musa el-Havarizmi bio je uče-
njak koji je snažno uticao na razvoj svjetske nau-
ke, bez njega danas mi ne bismo imali računare, 
gps uređaje, online trgovinu, veštačku inteligen-
ciju kao i ostale dijelove digitalnog svijeta.Ovaj 
muslimanski učenjak bio je član bagdadske Aka-
demije nauka i pisao o matematici, astronomiji i 
geografiji.2 Međutim, najviše je poznat kao otac 
algebre zato što je prvi sistematski napisao knjigu 
o rješavanju jednačina i metodi matematike koja 
se kasnije zvala algebra. 

Naziv algebra potiče upravo od arapske riječi 
al-džebr iz naslova njegove knjige, a izraz algori-
tam potiče upravo od njegovog imena. 

Dakle, iz svega navedenog, el Havarizmi, je iza 
sebe ostavio pored raznih naučnih otkrića i slje-
deća poznata djela: 

Al-Jabr wa-al-Muqabilah iz čijeg naslova je 
nastala reč „algebra“ 

Kitab al-Jam’a wal-Tafreeq bil Hisab al-Hindi 
(o aritmetici, knjiga je preživela zahvaljujući latin-
skom prevodu sa izgubljenog originala) 

Kitab Surat-al-Ard (o geografiji) 
Istikhraj Tarikh al-Yahud (o jevrejskom kalen-

daru) 
Kitab al-Tarikh (knjiga o istoriji) 
Kitab al-Rukhmat (o sunčanim satovima).
Ovaj učenjak je iza sebe ostavio veliko blago, 

kojem se danas služi cijelo čovječanstvo, a ne 
samo muslimani.Pored svih nauka koje je on izu-
čavao bio je prije svega ostalog pokoran Allahov 
rob koji je svoje znanje koristio u korist ljudi, što 
je samo po sebi vid pokornosti Allahu.On može 
biti svijetli primjer svima nama, kako i na koji na-
čin čovjek može i mora da djeluje, ukazuje nam na 
vrijednost znanja i na vrijednost učenih ljudi, koji i 
kada napuste ovaj svijet, o njima se govori u svim 
generacijama, pa nas podsjeća na onaj hadis Alla-
hovog Poslanika: “Kada čovjek umre, prestaju mu 
njegova djela, osim u tri slučaja: trajna sadaka (sa-
daka-džarija), znanje kojim se drugi koriste, i dobro 
dijete koje za njega upućuje dovu.“ (Muslim).  

Dakle, on kao i mnogi drugi učenjaci, ako Allah 
da, uvrstan u ovaj hadis. A na nama je da i mi svo-
jim doprinosom ostavimo iza sebe trajno blago i 
sadaku. 

MUHAMMED IBN MUSA 
EL-HAVARIZMI

TAMO GDJE USPJEH POČINJE...
Dragi osnovci,

Želja da budemo uspješni i poštovani u društvu, 
da budemo ugledni i cijenjeni, utisnuta je u sve nas. 

Kao što svaki brižni prijatelj želi najbolje svome prijatelju i nudi mu iskrene savjete, 
s ponosom vam predstavljamo najbolju srednju školu.

Medresa „Gazi Isa-beg“ u Novom Pazaru je 
srednjoškolska obrazovno-odgojna ustanova 
Islamske zajednice koja već decenijama uspješ-
no obrazuje nove generacije učenika. Smješte-
na je u Novom Pazaru, kulturnom i historijskom 
centru Sandžaka, a svoje ime nosi po Isa-begu 
Ishakoviću, osnivaču Novog Pazara. 

U Medresi učenici, pored islamskih predme-
ta, pohađaju i opšteobrazovne predmete poput 
bosanskog jezika, stranih jezika, matematike, 

informatike, historije i drugih naučnih oblasti, 
čime stiču kvalitetno i široko obrazovanje. Na-
stava se odvija uz brojne vannastavne aktivno-
sti, sekcije i sportske sadržaje. 

Do danas je Medresu uspješno završilo više 
od 2.000 učenika koji su svoje obrazovanje na-
stavili na različitim fakultetima u zemlji i ino-
stranstvu, ostvarujući uspješne karijere u mno-
gim oblastima društva.

Medresin plan i program, kao i brojne na-
stavne i vannastavne aktivnosti, pažljivo su 
koncipirani kako bi afirmisali talente učenika, 
razvijali njihove sposobnosti i aktivirali boga-
te umne i kreativne potencijale koje posjeduju. 
Cilj obrazovanja u Medresi nije samo usvajanje 
znanja, već i formiranje zrele, odgovorne i mo-
ralne ličnosti spremne da odgovori izazovima 
savremenog društva. 

Kroz kvalitetno organizovanu nastavu, od-
gojni rad, sekcije, kulturne aktivnosti, sport-
ske sadržaje i različite projekte, učenicima 
se pruža prilika da razvijaju samopouzdanje, 
radne navike, komunikacijske vještine i osje-
ćaj zajedništva.

Raznolika paleta predmeta, kojima se pristu-

pa ozbiljno, stručno i odgovorno, izvodi se pre-
ma jedinstvenom nastavnom planu i programu 
svih medresa na području Rijaseta Islamske 
zajednice u Bosni i Hercegovini. Tokom če-
tvorogodišnjeg školovanja učenici stiču širo-
ko i kvalitetno opće obrazovanje iz četiri velike 
oblasti: vjerskih nauka, društvenih nauka, pri-
rodnih nauka i jezika. Posebna pažnja posve-
ćuje se učenju tri strana jezika: arapskog, en-
gleskog i turskog, čime učenici stiču vrijedne 
komunikacijske i akademske kompetencije koje 
im otvaraju vrata daljeg školovanja u zemlji i 
inostranstvu. Pored znanja, Medresa učenicima 
pruža sigurno i podsticajno okruženje u kojem 
se razvijaju odgovornost, disciplina, međusob-
no poštovanje i zdrave životne vrijednosti.

Medresa je obrazovno-odgojna ustanova čija 
je misija obrazovati i odgojiti mladu ličnost koja će 
biti svjesna svog vjerskog, nacionalnog i kulturnog 
identiteta i biti spremna da ponese emanet promi-
canja dobra i rada za boljitak i prosperitet zajednice.

Medresa je jedina škola koja kreiranju jake, mo-

ralne i stabilne ličnosti daje jednak prioritet kao 
i njenom obrazovanju. Jer, nebrojeno puta se do-
kazalo da je preče postati čovjek pa onda stručnjak 
iz bilo koje oblasti, nego postati stručnjak a ne po-
stati čovjek. Medresa svu svoju pažnju podjednako 
usmjerava ka obje potrebe mlade ličnosti: da bude 
odgojena i da bude učena.

Svake godine se na nivou škole organizira ta-
kmičenje u znanju, čime se učenicima pruža mo-
gućnost da pokažu dostignuti stepen ovladavanja 
i razumijevanja islamskih naučnih principa i dosti-
gnuća. 

Na takmičenjima iz znanja stranih jezika i tra-
dicionalnim međunarodnim natjecanjima učača 
Kur’ana, učenici Novopazarske medrese uvijek su 
rado viđeni i često puta nagrađivani.

Poseban značaj i vrijednost imaju tribine koje se 
organiziraju svake druge nedjelje i predstavljaju dio 
ustaljene prakse u Muškoj i Ženskoj medresi. Na tim 

tribinama budući imami, hatibi, muallimi/mualli-
me, kroz temeljna izlaganja o pojedinim aspektima 
i temama iz islamskih nauka, ističu neophodnost 
studioznog znanja.

Sastavni dio ustaljenih i redovnih slobodnih ak-
tivnosti su i debate o najvažnijim aspektima života i 
ključnim problemima s kojima se u svakodnevnom 
životu suočava omladina. Učenici Medrese su vrlo 
često akteri tribina i debata o najvažnijim stavkama 
duhovnog i svjetovnog života u Novom Pazaru i 
gradovima iz okruženja.

MEDRESA IMA SVE ŠTO IMAJU DRUGE ŠKOLE, 
ALI NIJEDNA ŠKOLA NEMA ONO ŠTO IMA MEDRESA

BIBLIO TEKA SA ČITAONOM TRIBINA U MUŠKOJ MEDRESI

KURS GRAFIČKOG DIZAJNAKabinet informatike pruža 
medresantima mnoštvo mo-
gućnosti za praćenje svjetskih 
trendova u oblasti cyber-kul-
ture, web-dizajna i drugih 
oblasti, koje razvojem infor-
macionih tehnologija sve više 
zadiru u svakodnevni život, a 
posebno u svijet mas-medija i 
telekomunikacionih sistema. 

Napredni IT kursevi su dio 
vannastavnih aktivnosti učeni-
ka Medrese.

Medresa također veliku važnost pridaje sport-
skim aktivnostima, koje su sastavni dio školskog 
života i doprinose zdravom razvoju učenika. Kroz 
redovne treninge i takmičenja u fudbalu, košarci, 
odbojci i drugim sportovima, učenici razvijaju fizič-
ku spremnost, disciplinu i takmičarski duh. Medre-
santi su godinama prisutni na brojnim sportskim 
susretima i takmičenjima medresa, gdje ostvaruju 
izuzetne rezultate i redovno se nalaze u samom 
vrhu, što potvrđuje kvalitet rada i posvećenosti kako 
učenika tako i njihovih nastavnika i trenera.

Slobodno vrijeme učenici koriste na kvalitetan način, kroz druženja, izlete i ekskurzije, kako u ze-
mlji tako i u inostranstvu. Ovakve aktivnosti doprinose jačanju međusobnih odnosa, širenju vidika i 
stvaranju lijepih uspomena koje učenici nose iz Medrese za cijeli život.

IZLETI, EKSKURZIJE I TAKMIČENJA

MATURANTI U MEKKI

TAKMIČENJE U GOVORNIŠTVU

MEDALJE I PRIZNANJA ZA NAŠE UČENIKE

TAKMIČENJE U UČENJU KUR’ANA

TURNIR U MALOM FUDBALU

Pravo djeteta je da mu se pruži znanje koje za-
služuje. Medresin pristup nastavi je veoma ozbiljan 
i temeljit. 

Kad su u pitanju vjerske nauke, znanje stečeno 
u toku redovnog četverogodišnjeg školovanja ne 
može se zamijeniti ni sa tomovima pročitanih knji-
ga i hiljadama sati preslušanih predavanja, jer je 
plan i program tako osmišljen da udara čvrste te-
melje za dalje bavljenje naukom. Profesori u Me-
dresi su naši najbolji stručnjaci iz raznih oblasti 
vjerskih znanosti. Osim znanja iz predmeta, pre-

nijet će vam korisne životne savjete i uvijek vam 
biti na raspolaganju za sva pitanja.

Kad su u pitanju društvene i prirodne nauke, naši 
profesori su dokazani i priznati u svojim oblastima. 
Nauke poput biologije, fizike, hemije, matematike, 
informatike, pedagogije, psihologije, sociologije, 
geografije, historije i ostalih – u Medresi se obrađu-
ju na najvišem nivou, po planu koji je dosljedan sa 
potrebama općeg obrazovanja učenika i njihovih 
budućih odluka za nastavak školovanja na bilo kom 
fakultetu.

Ovo je jedno od najčešćih pitanja brižnih rodite-
lja koji razmišljaju o budućnosti svoga djeteta. Uva-
ženi roditelji, nemojte imati brige po tom pitanju, 
jer diploma Medrese je priznata u zemlji i inostran-
stvu. 

Maturanti nakon završene Medrese mogu apli-
cirati na svim prestižnim univerzitetima, kako 

islamskim tako i svjetovnim. U prilog tome govori 
i činjenica da je ogroman broj njih steklo diplome 
različitih fakulteta. Oni su danas ugledni članovi 
društva, priznati i cijenjeni u cijelom regionu: hafizi, 
daije, doktori raznih nauka, inženjeri, programeri, 
arhitekte, ekonomisti, advokati, prevodioci, pisci, 
profesori i nastavnici u svim osnovnim i srednjim 
školama i na fakultetima…

KAKAV JE KVALITET NASTAVE U MEDRESI?

KOJI FAKULTETI SE MOGU UPISATI POSLIJE MEDRESE?

ZAŠTO JE MEDRESA NAJBOLJI IZBOR?

Sistem odgojno-obrazovnog 
djelovanja Medrese baziran je na 
kompleksnom sistemu vrjednova-
nja sklonosti i sposobnosti mladih 
ljudi koji, uz saznajne napore, treba-
ju i nakon Medrese nastaviti usavr-
šavanje.

Svi koji završe ovu školu mani-
festiraju zavidan osjećaj za odgo-
vornost, solidarnost i požrtvova-
nost. Cilj srednjeg obrazovanja u 
Medresi i jeste osposobljavanje 
mladih ljudi da, nakon završenog 
školovanja, uz apsolutnu svijest o 
značaju zvanja i funkcija koje tre-
baju obavljati u budućnosti, budu 
cijenjeni i rado viđeni članovi šire 
društvene zajednice. Islamsko 
vladanje i lijepi odgoj su njihov, 
već pri prvoj pojavi, prepoznatljiv 
znak.

Medresa je najslikovitiji primjer 
islamskog ustrojstva zajednice, jer 
su principi solidarnosti, saradnje i 
požrtvovanosti faktori od kojih zavi-
si opstanak i napredak ove obrazov-
ne ustanove.

Na desetine uspješnih doktora nauka, 
hafiza, islamskih predavača, imama, pro-
fesora, pravnika, inžinjera, programera, 
arhitekti, dizajnera, prevodilaca i mno-
gih drugih - svjedoci su da je Medresa 
“Gazi Isa-beg” zaista mjesto gdje uspjeh 
počinje...

PRIDRUŽI SE I TI DRUŠTVU USPJEŠNIH!

Tel: 020-311-770
e-mail: np.medresa@gmail.com
web: www.medresa.net
www.facebook.com/gazi.isa.beg
Instagram: @medresa_np



ISLAMSKO PODRUČJE:
KIRAET (UČENJE KUR’ANA)

AKAID (ISLAMSKO VJEROVANJE)

FIKH (ŠERIJATSKO PRAVO)

AHLAK (ISLAMSKI MORAL)

POVIJEST ISLAMA

JEZIČKO PODRUČJE:
BOSANSKI JEZIK I KNJIŽEVNOST

ARAPSKI JEZIK

ENGLESKI JEZIK

DRUŠTVENO PODRUČJE:
HISTORIJA

GEOGRAFIJA

PRIRODNO-MATEMATIČKO  PODRUČJE:

MATEMATIKA

FIZIKA

HEMIJA

FIZIČKO I ZDRAVSTVENO VASPITANJE

PREDMETI U PRVOJ GODINI MEDRESE

islamsko područje

Jezičko područje

Društveno područje

Prirodno-matematičko  područje

Fizičko i zdravstveno vaspitanje

KIRAET (UČENJE KUR’ANA)

AKAID (ISLAMSKO VJEROVANJE)

FIKH (ŠERIJATSKO PRAVO)

AHLAK (ISLAMSKI MORAL)

TEFSIR (TUMAČENJE KUR’ANA)

HADIS (SUNNET MUHAMMEDA, A.S.)

IMAMET I MUALLIMAT

POVIJEST ISLAMA

BOSANSKI JEZIK I KNJIŽEVNOST

ARAPSKI JEZIK

TURSKI JEZIK

ENGLESKI JEZIK

HISTORIJA

GEOGRAFIJA

FILOZOFIJA

PSIHOLOGIJA

PEDAGOGIJA SA DIDAKTIKOM

SOCIOLOGIJA

BIOLOGIJA

MATEMATIKA

INFORMATIKA

FIZIKA

HEMIJA

SVI PREDMETI U MEDRESI

AUTOR:  Dalila KURBARDOVIĆ

MOTIVACIJE
– CILJ ILI SREDSTVO?

Život se često doživljava kao dug, ne-
predvidiv tunel: ponekad mračan, pone-
kad tijesan, ispunjen sumnjama, stra-

hovima i pitanjima bez brzih odgovora. U tom 
tunelu, čovjek ne traži nužno izlaz – on prije 
svega traži svjetlost. Ne svjetlost koja će ga 
zaslijepiti, već onu koja će mu pokazati gdje 
da stane, kuda da krene i zbog čega uopće na-
stavlja hodati. Ta svjetlost nosi ime motivaci-
ja. No, ostaje ključno pitanje: da li je motiva-
cija sama sebi svrha – kratki bljesak koji nas 
na trenutak obasja – ili je ona sredstvo, poput 
svjetiljke koja nas vodi sve dok ne ugledamo 
trajni izlaz?

Savremeni svijet prepun je izvora svjetlo-
sti koji obećavaju jasnoću. Internet, društve-
ne mreže i popularna literatura svakodnevno 
nude motivacione citate, brze poruke i upečat-
ljive rečenice koje obećavaju promjenu, snagu i 
uspjeh. „Vjeruj u sebe“, „Ne odustaj“, „Ti to mo-
žeš“ – to su slogani našeg vremena. One često 
dolaze baš onda kada smo umorni, zbunjeni ili 
razočarani. I zaista — ponekad pomognu. Oni 
djeluju poput kratkog bljeska u tunelu: u tom 
trenutku osvijetle put, podignu raspoloženje i 
daju iluziju sigurnosti. Međutim, njihova svje-
tlost često brzo izbledi, ostavljajući čovjeka 
tamo gdje je i bio – sam, zbunjen i ponovo 
okružen tamom. Kao da u trenutku vidimo ne-
koliko koraka ispred sebe, osjetimo olakšanje, 
možda čak i nadu. Ali čim se ekran ugasi, svje-
tlo često nestane. Tunel ostane isti, a mi se pi-
tamo zašto se opet osjećamo izgubljeno.

Dok savremeni motivacioni citati često slave krajnji uspjeh, hadisi veličaju proces. 
Svjetlost koju oni nude ne zasljepljuje; ona ostaje upaljena čak i kada se čovjek 

umori, spotakne ili posrne, vodeći ga kroz tunel života sa smislom i postojanošću.

Problem nije u samim citatima. Problem je 
u tome što od njih često očekujemo previše. 
Počnemo vjerovati da je osjećaj motivisanosti 
nerijetko cilj sam po sebi. Čovjek ne traži pro-
mjenu, već osjećaj motivisanosti; ne traži put, 
već privremeni sjaj koji će umanjiti težinu tame. 
A osjećaji su promjenjivi. Dođu i odu. Kao svje-
tlo koje povremeno zatreperi tako i motivacioni 
citati nerijetko nude dubinu koja nema sposob-
nost da nas usmeri. Oni potiču kretanje, ali ne 
određuju pravac. Poput svjetlucavih reklama u 
tunelu bivaju privlačni, ali ne vode nužno izlazu.

MOTIVACIJA SA SVRHOM: 
ISLAMSKA PERSPEKTIVA NASPRAM 

SAVREMENIH IMPULSA

Nasuprot lažnim tehnološkim blještavilima 
našeg vremena, islamska tradicija, a posebno 
hadisi Poslanika Muhammeda, sallallahu alejhi 
ve sellem, nude drugačiju vrstu svjetlosti. Ne 
onu koja bljesne i nestane, već tihu, postojanu 
svjetiljku koja ostaje upaljena dok se ide napri-
jed. Motivacija u hadisima nikada nije odvoje-
na od svrhe; ona nije prolazni emotivni impuls, 
već svjesno usmjerenje koje daje smisao kre-
tanju. Ona ne obećava lak put niti brz izlaz iz 
tunela, ali obećava nešto dublje — da nijedan 
korak neće biti besmislen.

Poslanik, alejhis-selam, kaže: “Najbolji 
među vama su oni koji su najkorisniji ljudima.“

Zar ovaj hadis ne motiviše čovjeka da se 
osjeća snažno i ne samo to već i da bude ko-
ristan? On ne govori o uspjehu kao ličnom 
trijumfu, već kao društvenoj i moralnoj odgo-
vornosti. A to je upravo ono što nam je ne-
ophodno. Jer motivacija ovdje nije cilj; ona je 
sredstvo koje čovjeka vodi izvan njegovog ega, 
prema drugima i, konačno, prema Allahu. Svje-
tlost hadisa ne osvjetljava samo put pojedinca, 
već i prostor oko njega, čineći tunel života pod-
nošljivijim i za druge.

U drugom hadisu Poslanik, alejhis-selam, 
kaže: „Allah voli da vidi trud kod Svojih robova.“

U ovom hadisu motivacija dobija novu di-
menziju. Trud nije trenutni bljesak nadahnuća, 
već postojana svjetlost koja osvjetljava put, 
korak po korak. Hadis nas uči da prava vrijed-
nost čovjeka nije u savršenstvu rezultata, već 
u nastojanju i predanosti. Dok savremeni mo-
tivacioni citati često slave krajnji uspjeh, hadisi 
veličaju proces. Svjetlost koju oni nude ne za-
sljepljuje; ona ostaje upaljena čak i kada se čo-
vjek umori, spotakne ili posrne, vodeći ga kroz 

tunel života sa smislom i postojanošću.
Razlika između savremene i islamske moti-

vacije najjasnije se očituje u pitanju svrhe. In-
ternet motivacija često se završava na čovjeku 
samom: njegovoj sreći, njegovom uspjehu, nje-
govom osjećaju vrijednosti. Hadisi, međutim, 
pomjeraju fokus – od „ja“ ka „mi“, od prolaznog 
ka vječnom. A u tom kontekstu..

Poslanik, alejhis-selam, rekao je: „Ko krene 
putem traženja znanja, Allah će mu olakšati put 
do Dženneta.“

Ovaj hadis motiviše, ali istovremeno usmje-
rava. On ne nudi samo razlog da se krene, već 
i jasno odredište. Svjetlost ovdje ne treperi – 
ona vodi ka izlazu iz tunela, ka svjetlu koje nije 
privremeno.

Ipak, ne može se zanemariti da motivacioni 
citati imaju svoju ulogu. Često nas guraju  pre-
ma cilju, ali rijetko u nama probude pitanje  za-
što idemo tim stazama ka odredištu. Ne znači 
to da su motivacioni citati bezvrijedni. Ponekad 
su upravo oni prva iskra i mogu imati ulogu  
početnog  impulsa, mogu predstavljati i iskru  
koja će zapaliti želju za promjenom. Ali bez 
dubljeg sistema vrijednosti, jer ta iskra rijetko 
prerasta u trajnu vatru. Hadisi, s druge strane, 
ne nude samo motivaciju – oni nude smisao, 
pravac i mjerilo.

OD KRATKOG BLJESKA DO 
TRAJNE SVJETILJKE: ISTINSKA 

SNAGA MOTIVACIJE

Na kraju, motivacija je svjetlost – ali nije 
svaka svjetlost ista. Neka samo bljesne i ne-
stane, ostavljajući tamu još tamnijom. A neka 
traje, tiho i postojano, vodeći čovjeka kroz naj-
duže i najteže tunele života. Savremeni motiva-
cioni citati često su poput prolaznih reflektora: 
snažni, ali kratkotrajni. Motivacija u hadisima 
je poput svjetiljke koja ne osvjetljava samo put, 
već i svrhu samog hodanja.

Motivacija ne smije biti naša krajnja stani-
ca. Ona je sredstvo – sredstvo koje nas vodi ka 
višem cilju, ka moralnoj zrelosti, društvenoj od-
govornosti i duhovnom ispunjenju. Kada moti-
vacija postane samo sebi cilj, ona gubi dubinu. 
Ali kada postane sredstvo ka dobru, ona posta-
je svjetlost koja ne gasi se ni u najdubljoj tami 
tunela života.

Zato osvijetlimo svoje živote svjetiljkama 
koje nas vode putem džennetskih perivoja – 
perivoja onih koji su motivaciju crpili iz izvora 
koji su Milostivom najdraži.

AUTOR:  Emina KRKUŠIĆ

SUŠTINSKO 
BOGATSTVO

 ŠTA JE, ZAPRAVO, BOGATSTVO?

Kada se spomene riječ bogatstvo, većina 
ljudi najprije pomisli na imetak, novac i mate-
rijalna dobra. U takvom shvatanju, bogatim se 
smatra onaj ko posjeduje mnogo, ko ima kuće, 
automobile i raskošan način života. Međutim, 
ovakvo razmišljanje je površno i nepotpuno. 
Postoji bogatstvo koje se ne može izmjeriti 
zlatom, niti zaključati u sefove vremena. To je 
bogatstvo koje ne blješti, ali traje; koje ne traži 
pogled, ali mijenja srce. Suštinsko bogatstvo 
ne stanuje u onome što posjedujemo, već u 
onome što jesmo.

U svijetu u kojem se vrijednost često mjeri 
brzinom, brojkama i spoljašnjim uspjehom, za-

boravljamo da je istinska punoća tiha. Ona se 
rađa u mislima koje ne prodajemo, u riječima 
koje biramo s pažnjom i u znanju koje ne op-
terećuje, već oslobađa. Upravo zato ljudi koji 
bogatstvo mjere isključivo količinom imetka 
često zanemaruju mnogo važnije vrijednosti 
– one koje ne mogu stati u ruke niti se mogu 
izmjeriti brojevima. Ne shvataju da postoje i 
druga, dublja bogatstva: vrijednosti koje obli-
kuju čovjeka iznutra i koje ga, daleko više od 
materijalnog, čine istinski bogatim.

BOGATSTVO DUŠE

Bogatstvo duše ne mjeri se onim što posje-
dujemo, već onim što nosimo duboko u sebi. 

Rekao je Allahov Poslanik, sallallahu alejhi ve sellem:
“Pravo bogatstvo nije u mnoštvu imetka, nego je pravo bogatstvo – 

bogatstvo duše.” (Buharija i Muslim)

Ono se sastoji od vrlina koje oblikuju naš ka-
rakter i određuju kakvi smo ljudi. Među tim vr-
linama posebno mjesto zauzima sabur – str-
pljivost, jer upravo ona čovjeku daje snagu da 
ustraje u trenucima iskušenja koja i da ne izgu-
bi nadu kada se suoči s teškoćama. Osoba koja 
posjeduje sabur svjesna je da nijedna poteško-
ća ne traje vječno i da nakon svake tame dolazi 
olakšanje i svjetlo. Zbog toga Allah, dželle ša-
nuhu, u Kur’anu poručuje:

“O vjernici, tražite sebi pomoći u strpljivosti 
i obavljanju molitve! Allah je, zaista, uz one koji 
su strpljivi.“ (El-Bekara, 153)

BOGATSTVO DUŠE U SJENI 
SKROMNOSTI ASHABA

Kao primjer istinske skromnosti i dobrote, 
vrijedi se prisjetiti Omera, radijallahu anhu. U 
trenutku kada su muslimani preuzimali Jeru-
salem — grad čije su kapije nosile težinu hi-
storije — halifa Omer nije poslao izaslanike niti 
došao okružen sjajem vlasti. Došao je lično. Na 
magarcu. U jednostavnoj odjeći bez raskoši, u 
društvu samo jednog sluge.

Na putu prema Jerusalemu, njih dvojica su 
se smjenjivali jašući magarca. Kada su stigli, 
upravo je Omer bio onaj koji je hodao pored ži-
votinje, dok je sluga jahao. Njegova skromnost 
bila je toliko prirodna da ljudi nisu mogli raza-
znati ko je halifa, a ko sluga. Nije se razlikovao 
od onih kojima je vladao — jer se nikada nije 
uzdigao iznad njih.

I u toj slici, jednostavnoj i tihoj, ogleda se 
suštinsko bogatstvo prvih generacija. Oni su 
imali imetak, položaj i moć — Omer je bio ha-
lifa — ali se time nisu hvalili. Znali su da vlast 
bez poniznosti osiromašuje dušu, a imetak bez 
skromnosti prazni čovjeka. Njihovo pravo bo-
gatstvo nije bilo u onome što su posjedovali, 
već u onome što su nosili u srcu.

PRIMJER ONIH KOJI 
SU ZAPALI U ZABLUDU 

MATERIJALNOG BOGATSTVA 

Kao primjer onih koji su pogrešno razmišljali 
i vjerovali da bogatstvo može nadomjestiti pra-
vednost, možemo navesti Ebu Leheba, amidžu 
našeg Poslanika, sallallahu alejhi ve sellem. 
Ebu Leheb je bio moćan i imućan čovjek, ali se 
oslanjao na svoj imetak i položaj kako bi vri-
jeđao, ponižavao i omalovažavao Poslanika, 
vjerujući da će proći nekažnjeno. Njegova ma-
terijalna moć bila je njegova iluzija sigurnosti, 
njegova zabluda da imetak  i ugled mogu nado-

mjestiti srce ispunjeno pravednošću.
Allah, dž.š., ga je prokleo u Kur’anu, u suri 

El-Mesed:
“Neka propadne Ebu Leheb, i propao je! Neće 

mu biti od koristi blago njegovo, a ni ono što je 
stekao.” (El-Mesed, 1–2)

Ovaj primjer jasno pokazuje koliko je za-
bluda materijalnog bogatstva opasna. Imetak 
i položaj nisu mjerilo istinske vrijednosti čovje-
ka. Ebu Leheb je imao obilje na dunjaluku, ali 
njegova duša je bila siromašna a njegovo srce 
zapečaćeno. Njegov život i sudbina nas opo-
minju da prava snaga, prava vrijednost i pravo 
bogatstvo leže u dobrim djelima, moralnosti i 
strahu od Allaha, a ne u tome koliko smo imet-
ka nakupili i zgrnuli  na dunjaluku.

MATERIJALNO BOGATSTVO 
BEZ DUHOVNOG MIRA

U životu se možemo susresti sa ljudima koji 
imaju obilje imetka, ali su zbog nekog razloga 
nesretni. Naprimjer, Allah, dž.š., iskuša Svoga 
roba da ne može imati djece, da nema roditelje 
ili tome slično. Ovakvi primjeri jasno pokazuju 
da novac ne može kupiti istinsku sreću.

SAVREMENO DRUŠTVO I POGREŠNO 
SHVATANJE BOGATSTVA

Danas mnogi ljudi koriste svoj imetak na 
pogrešne i beskorisne stvari. Troše novac na 
predmete koji nemaju pravu vrijednost, samo 
zato što su markirani ili moderno reklamirani. 
Spremni su izdvojiti hiljade za torbu ili odjeću, 
a zanemaruju priliku da taj isti novac ulože na 
Allahovom putu i steknu Njegovo zadovoljstvo. 
Umjesto da uzimaju primjer od ashaba i prvih 
generacija, koji su svoj imetak koristili za na-
predak društva i uređenje države, mnogi danas 
nazaduju — možda zato što nisu svjesni Alla-
hovih blagodati i istinske vrijednosti koju im On 
Uzvišeni  pruža.

ŠTA ZAISTA ZNAČI BITI BOGAT

Uistinu, bogatstvo u obliku imetka nije ni 
približno važno kao bogatstvo duše. Na dunja-
luku trebamo se posvetiti sticanju dobrih djela 
i oblikovanju sebe u dobre i kvalitetne ličnosti. 
Na Sudnjem danu ljudi se neće vrednovati pre-
ma svom imetku; on im neće biti od ikakve ko-
risti. Prava mjerila vrijednosti bit će dobra djela, 
a najvrijednije i najbogatije osobe su one koje 
posjeduju čistu i plemenitu dušu.

 Čovjek nije stvoren da živi sam za 
sebe. Vjera, ako je istinska, ne ostaje 
zatvorena u srcu niti ograničena, ona 
se pretače u djela, odnose i odgovor-
nost prema drugima. U životu vjerni-
ka, društvena vrijednost predstavlja 
težnju ka oblikovanju plemenitog 
karaktera,utemeljenog na empatiji i 
odgovornosti prema drugima. Uslov 
iz koje proizilazi društvena odgovor-
nost jednog vjernika jeste osnova 
ljudskog karaktera. Dakle, skrnavi-
ti nečije dostojanstvo znači upravo 
manjak društvene odgovornosti.

Društvenu odgovornost kod vjer-
nika možemo očitati u njegovim 
djelima, s toga svaki vid učinjenog 
dobra u zajednici dokazuje nam zre-
lost vjernika, i obratno. Njegova  vri-
jednost može se očitati na raznim 
poljima i različitim aspektima. Glav-
ni temelj i ključni produkt društvene 
odgovornosti biva empatija.

EMPATIJA – SRŽ 
ODGOVORNOG DRUŠTVENOG 

DJELOVANJA

Empatija očituje našu dubinu 
duše i čistoću srca, dok vjernik radi 

DRUŠTVENA ODGOVORNOST 
VJERNIKA

Rekao je Allahov Poslanik, sallallahu alejhi ve sellem:
“Najbolji među vama su oni koji su najkorisniji ljudima.” 

(Taberani, hasen)

stabilnim putem zajednica bira puteve bez 
svjetla. Stoga svaki vjernik bi se  trebao osloniti 
na Allaha i poštovati sve ono što je naređeno.

Poruku nam donosi  hadis kroz njegovo du-
boko značenje:

“Najbolji među vama su oni koji su najkori-
sniji ljudima.“( Taberani hasen) Ovaj hadis nam 
jasno pokazuje da vjernik svoju vjeru dokazuje 
upravo kroz djela. Također, u istom hadisu pre-
nosi se da je Vjerovjesnik, sallallahu alejhi ve 
sellem, rekao: „Da ispunim potrebu moga bra-
ta draže mi je nego da budem u itikafu u ovoj 
džamiji mjesec dana“ (misli se na Poslanikovu 
džamiju). Pored ovoga hadisa, Ebu Hurejre, ra-
dijalahu anhu, prenosi da je Poslanik, s.a.v.s., 
rekao: “Ko otkloni nedaću od muslimana na 
dunjaluku, Allah će otkloniti od njega nevolju 
na Sudnjem danu. Ko olakša dužniku, Allah će 
njemu olakšati na dunjaluku  i ahiretu. Ko sa-
krije sramotu muslimana, Allah će sakriti nje-
govu sramotu na dunjaluku i ahiretu. Allah po-
maže svom robu dok on pomaže svom bratu.“ 
(Muslim) U komentaru ovog hadisa imam Ne-
vevi rekao je: “Hadis govori o vrijednosti  ispu-
njavaja poteba muslimana i činjenja onoga što 
će im koristiti, u imetku, znanju, pomoći, savje-
tu i slično.“ Dakle, najbolji vjernik je onaj koji 
donosi korist ljudima bilo to kroz riječi, djela ili 
ponašanje. Važno je  spomenuti da ova „korist“ 
može biti mala i velika,važno je ustrajati na tom 
putu i težiti prema tome biti koristan drugima. 
Bila to lijepa riječ, mala pomoć ili samo osmjeh, 
nama se može činiti da je to mala stvar ali za 
nekoga može predstavljati veliku stvar. 

ULOGA VJERNIKA U ZAJEDNICI

Vjernikova uloga odgovornosti  ne ogleda se  
samo kroz sprovođenje ibadeta i izvršavanje 
propisanih farzova, već i kroz neprestanu brigu 
o čistoći svoje duše i ispravnosti svoga karak-
tera. Ibadet je temelj vjere, ali njegova istinska 
vrijednost dolazi do izražaja tek onda kada se 
odrazi na ponašanje vjernika u svakodnevnom 
životu.Vjernik je pozvan da bude primjer mo-
ralnosti, iskrenosti i pravednosti u zajednici ko-
joj pripada. Njegove riječi trebaju donositi smi-
renost, a njegova djela potvrđivati vrijednosti u 
koje vjeruje.

U zajednici, vjernik ima odgovornost da širi 
solidarnost, međusobnog poštovanja i brige za 
druge. On ne zatvara oči pred nepravdom, niti 
ostaje nijem pred tuđom patnjom, već nastoji 
pomoći u granicama svojih mogućnosti. Kroz 
empatiju, strpljenje i spremnost na praštanje, 
vjernik doprinosi jačanju povjerenja i među-
ljudskih odnosa. Takvim djelovanjem, vjernik 

ne gradi samo vlastitu duhovnost, već aktivno 
učestvuje u izgradnji zdravog, stabilnog i mo-
ralno odgovornog društva.

ČISTOĆA DUŠE – TEMELJ 
MORALNE ODGOVORNOSTI

Pod pojmom čistoća duše podrazumijeva se 
svaki vid učinjenog dobra prema svojoj zajed-
nici. To podrazumijeva samopoštovanje iz bilo 
koje perspektive uključujući i saosjećanje koje 
duboko u duši ima utjecaja  na čovjeka . Vjernik 
treba biti obogaćen raznim vrlinama koje nam 
mogu poslužiti kao uzor u svakom momentu. 
Njegova uloga očituje se upravo u njegovom 
ugledu, koliko bude poštivao ove aspekte to-
liko će se vidjeti njegova vrijednost zbog koje 
imamo potrebu cijeniti istog. Islam nas uči da 
trabamo biti korisni makar i u malim djelima. 
Veoma važna svar kod vjernika je da pravi sin-
tezu između riječi i djela,isto tako znanje koje 
uzima to i prenosi drugima, tako će ne samo on 
imati koristi od tog znanja već cijela zajedni-
ca. Uloga vjernika jeste i biti svjetlo u društvu, 
osoba na koju se mogu drugi osloniti. Važno je 
spomenuti da male stvari čine veliku razliku, pa 
stoga ne trebamo se ustručavati učiniti nešto 
što će koristiti ljudima, misleći da je to mala i 
bezvrijedna stvar. Već se truditi nastojati da 
budemo što bolji.  

Dakle kao potkrijepljenje svakog temelja 
društvene odgovornosti, Poslanik je naveo u 
jednom hadisu sljedeće: “Najbolji među vama 
su oni koji su najkorisniji ljudma“, što jasno 
pokazuje da vjera nije samo uvjerenje unutar 
duše i srca već i djelovanje. Društvena odgo-
vornost vjernika ogleda se u brizi za druge, u 
lijepom ponašanju i spremnosti da ukažeš po-
moć drugome kada je to potrebno. Čovjek kada 
se trudi biti koristan drugima on nije koristan 
samo pojedincima, nego i cijeloj zajednici, is-
punjavajući tako jednu od najvažnijih poruka 
islama. Vjernik je najbolji onda kada njegov 
život donosi dobro i korist ljudima oko njega.
On je most između vjere i društva, primjer mo-
ralnosti i izvor dobročinstva. Zajednica koja 
prepoznaje i njeguje takvog vjernika jača se . 
Stoga, uloga vjernika nije samo osobna, već i 
društvena – svaki njegov postupak oblikuje 
zajednicu i ostavlja trag koji nadilazi pojedinca. 
Vjernik koji živi odgovorno, čuvaći čistoću duše 
i plemenitost srca, postaje svjetionik koji vodi 
druge ka dobru i pravdi.

Iskušenja – jedna od najaktuelnijih tema 
savremenog doba. Svaki dan ih krije. Životinju 
vreba predator, stvar vreba vrijeme, a čovje-
ka – iskušenja. Od njih ne može pobjeći, ali iz 
njih može izaći jači. Bol koji može slomiti jednu 
osobu, drugu može osnažiti. Ono što je važno 
jeste da ta iskušenja ne smijemo pretvoriti u 
kaznu, niti umanjiti nagradu koja bi nam slije-
dila za strpljenje u njima.

“Samo oni koji budu strpljivi biće nagrađeni 

bez polaganja računa.“ (Ez-Zumer, 10)
Allah, džellešanuhu, nam iz Svoje milosti 

pošalje iskušenje kako bi nam obrisao grijehe 
i povećao deredže u Džennetu. On, Milostivi, 
voli da vidi čvrstinu i zahvalnost Svoga roba i 
u oskudici i u obilju. Takvu šansu za oprost mi 
možemo prokockati svojim kukanjem, žalbom, 
ljutnjom. Tada se prvobitno iskušenje pretvara 
u kaznu – kada jezik postane oštar, prsa teška, 
a duša umorna.

NAJVEĆI OPTIMISTI 
NA SVIJETU

Rekao je Allahov Poslanik, sallallahu alejhi ve sellem:
“Zaista je čudno stanje vjernika – njegovo je svako stanje dobro, i to 
svojstvo ima samo vjernik: ako ga zadesi kakva radost, on zahvalju-
je pa je to dobro za njega; a ako ga zadesi kakva nevolja, on bude 

strpljiv pa je to dobro za njega.” 
(Taberani, hasen)

Ne bi se smjelo desiti da se rob žali na Bo-
žiju odredbu pa kaže: “Kud baš mene ovo sna-
đe”. Jedan od imanskih šartova jeste da vjeru-
jemo u Božje određenje. Vjernik ima najljepše 
mišljenje o svom Stvoritelju i zna da je sve što 
se dešava hajr za njega. Uzvišeni Allah je re-
kao: “Ja sam sa mišljenjem Moga roba o meni”, 
što znači da ukoliko budemo vjerovali da nam 
Allah želi uspjeh to će se i destiti.

Kako možemo misliti da nam Gospodar želi 
išta osim dobro, kada je On Taj koji se više 
obraduje robu pokajniku nego majka svome 
djetetu? Allah, džellešanuhu, u Kur’anu kaže:

“Možda nešto ne volite, a ono je dobro za 
vas; a možda nešto volite, a ono je zlo po vas. 
Allah zna, a vi ne znate.” (El-Bekare, 216)

ISKUŠENJE KAO PUT, A 
NE KAO PROPAST

Ponekad nam Allah pošalje iskušenje da 
njime ojačamo svoj karakter, izvučemo pouku 
i naučimo životnu lekciju. Iskušenje iz daljine 
izgleda kao planina bez puta, ali kada mu pri-
đeš s imanom, svaka tvoja dova postaje fenjer 
u mrkloj noći, koji ti otkriva lakši korak. Tada 
shvatiš da se iza tame ne krije propast, već put 
kojim te Allah vodi ka nečemu boljem nego što 
si se ikada usuđivao zamisliti.

Neki trenuci su tu da bismo ih pamtili, a neki 
da bismo iz njih učili. Neke momente u kojima 
smo plakali danas gledamo s osmijehom, a 
neke u kojima smo se smijali – sa suzama.

Iskušenje nije samo u poteškoći, već i u bla-
godatima. Iskušenje blagodati učenjaci sma-
traju većim, jer u teškoći insan nema izbora 
osim da potraži utočište kod Svemoćnog, dok 
se u izobilju često osili, zaboravi na Stvoritelja 
i izabere nepokornost. Allah, džellešanuhu, u 
Kur’anu kaže:

“Čovjek je, uistinu, stvoren malodušan: kada 
ga nevolja snađe – brižan je,a kada mu je do-
bro – škrt je.” (El-Me‘aridž, 19–21)

Svakog dana, na svakom namazu, na sva-
kom rekatu učimo ajete iz Fatihe kojima čini-
mo zahvalu Allahu. Neka to ne budu riječi koje 
samo prelaze preko jezika, već riječi koje izlaze 
iz srca:

“...i kad je Gospodar vaš objavio: ‘Ako bude-
te zahvalni, Ja ću vam, zacijelo, još više dati; 
budete li nezahvalni, kazna Moja doista će 
stroga biti.’” (Ibrahim, 7)

Jedan od načina da iskažemo zahvalnost na 
blagodatima jeste da ih koristimo u pokornosti 
Onome koji nam ih je dao, te da njima koristi-
mo zajednici i ljudima oko sebe. Poslanik, alej-

his-selam, rekao je: „Najbolji ljudi su oni koji su 
najkorisniji ljudima.“ Učenjaci su govorili da je 
čovjek koji na ovoj zemlji ništa nije doprinio – 
na njoj bio višak.

U drugom hadisu se spominje: „Allah voli da 
na Svome robu vidi tragove Svojih blagodati.“ 
Čovjek treba uživati u onome što mu je Allah 
podario, na način koji je On dozvolio – ne iz 
straha da će blagodati proći, već zato što vjer-
nik iz svake prilike koristi njen maksimalni po-
tencijal kako bi zaradio dobra djela.

RANE IZ KOJIH CURI BEREKET

Imama Šafiju su upitali:
“Koje su bolesti duše?“
Pa je odgovorio:
“Strah od prestanka blagodati,
žalost za prošlim,
zavist prijatelju i
trud bez koristi.”
Iskušenja su znak Allahove milosti. Kada se 

On uželi roba, iskuša ga – kako bi se taj rob 
povratio i ponovo Mu se približio. Iz iskušenja 
insan izađe čist od grijeha, jačeg imana i snaž-
nijeg karaktera. A zatim mu Gospodar otvori 
Svoje riznice, jer je obećao:

“Zaista, s mukom dolazi olakšanje. Zaista, s 
mukom dolazi olakšanje.” (Eš-Šerh, 5–6)

Često nas iskušenje uči da cijenimo blago-
dati baš onda kada smo nadomak toga da ih 
izgubimo. Najvrijednije počasti za vjernika jesu 
blagodati upute i zdravlja. Zdravlje je kruna na 
glavi zdravih koju vide samo bolesni.

Poslanik, alejhis-selam, rekao je: „Iskoristi 
pet stvari prije drugih pet: mladost prije sta-
rosti, zdravlje prije bolesti,bogatstvo prije si-
romaštva, slobodno vrijeme prije zauzetosti i 
život prije smrti.“

Allah je Zemlju potčinio čovjeku, međutim 
svaka blagodat je mač s dvije oštrice. Često se 
žalimo na negativne strane brzog tehnološkog 
napretka i njegove posljedice. Ipak, tehnologija 
nudi i mnoge prednosti: lakši pristup informa-
cijama, programe za edukaciju, učenje jezika, 
povezivanje s drugima. Sve nam može naudi-
ti, ali nam može i koristiti; sve može svjedočiti 
protiv nas, ali i za nas. Bitno je koju stranu gle-
damo – tamnu ili svijetlu.

Molim Allaha da nas učini od onih koji će na 
blagodatima biti zahvalni, a prilike koristiti za 
sticanje dobrih djela; od onih koji će u iskuše-
nju saburati, iz njega izaći čisti od grijeha i bolji.

Allahumme amin.

Islam pridaje veliku važnost očuvanju oko-
line i zdravom načinu života. Neuredan život, 
loša ishrana i neredovan san nisu u skladu s 
islamskim učenjem. Zdravlje je blagodat koju 
ljudi često zanemaruju, iako je ono temelj za 
ibadet i svakodnevni život. Zdrav način života 
podrazumijeva održavanje čistoće, izbjegava-
nje svih vrsta bolesti i jačanje tijela kako bi se 
imao snažan imunitet.

Islam je uredio i regulisao pitanja života po-
put spavanja, jela, pića, kupanja i mnogih dru-
gih svakodnevnih aktivnosti u skladu s upu-
tama poslanika Muhameda, a.s., upravo radi 
očuvanja čistoće i zdravlja, jer je zdravlje jedna 
od najvrednijih stvari koje čovjek posjeduje u 
životu. Čovjek gubi mnogo resursa usljed bole-
sti ili određenih poremećaja u tijelu. Ne radi se 
samo o materijalnim gubicima, već i o gubitku 
pozitivnih osjećaja i sposobnosti uživanja u ži-
votu. Ljudi koji osjećaju bol ne mogu u potpu-
nosti uživati u životnim blagodatima.

U tom smislu, zabrinjavajuće je kada odnosi 
između ljudi i njihovog okruženja nisu zdravi, 
jer to dovodi do ugrožavanja opstanka ljudi i 

njihove sredine. Ovakva situacija danas je po-
znata kao „ekološka kriza“, koja predstavlja 
globalni problem.

Bolesni ljudi oslobođeni su mnogih građan-
skih i vjerskih dužnosti. Zdrava osoba, među-
tim, može koristiti svoju snagu da služi društvu, 
pomaže potlačenima i onima u potrebi. Bolest 
može odvratiti čovjeka od brige o drugima, dok 
ga zdravlje održava budnim, aktivnim i kori-
snim. Osoba koja je bolesna ne može obavljati 
ibadet Allahu, dž.š., kao ona koja je zdrava.

Iz riječi Poslanika, a.s., saznajemo da se 
mudrost ogleda u razumijevanju važnosti i vri-
jednosti zdravlja i slobodnog vremena: “Dvije 
blagodati su neiskorištene od strane većine 
ljudi: zdravlje i slobodno vrijeme.”

Na važnost vremena ukazuje i činjenica da 
se Allah, dž.š., kune vremenom i različitim vre-
menskim intervalima:

Tako mi vremena – čovjek, doista, gubi (El-
Asr, 1–2);

Tako mi noći kada tminu razastre i dana 
kada svane (El-Lejl, 1–2);

ZDRAVLJE 
I SLOBODNO VRIJEME

Rekao je Allahov Poslanik, sallallahu alejhi ve sellem:
“Dvije su blagodati koje mnogi ljudi ne cijene: zdravlje i slobodno vrijeme.” 

(Buharija)

I zore kada svane – on je, zaista, najveća ne-
volja (El-Muddessir, 33–34);

Tako mi jutra i noći kada se utiša (Ed-Duha, 
1–2).

Svaka preporuka, naredba ili zabrana koju 
je Allah, dž.š., propisao Poslaniku, a.s., i njego-
vim sljedbenicima ima za cilj zaštitu čovjeka 
od štete i bolesti. Zato islam nalaže ravnotežu 
u određivanju nivoa aktivnosti, umjerenost u 
unosu hrane, redovnu fizičku aktivnost, dovo-
ljan odmor i izbjegavanje pretjeranog konzumi-
ranja hrane.

Jedan od najljepših načina korištenja slo-
bodnog vremena jeste navika činjenja aktivno-
sti koje koriste i fizički i intelektualno. Praznici 
nisu prilika za napuštanje korisnih aktivnosti 
niti za prepuštanje lijenosti. Naprotiv, oni se 
smatraju prilikom za pojačano takmičenje u 
dobrim djelima i uživanje u dozvoljenim stva-
rima. Na ovu odgovornost Poslanik, a.s., upo-
zorio je riječima:

„Neće se pokrenuti stopala Allahovog roba 
na Sudnjem danu sve dok ne bude pitan o četiri 
stvari: o svom životu – u šta ga je utrošio, o 
svojoj mladosti – u čemu ju je proveo, o svom 
imetku – kako ga je stekao i u šta ga je potro-
šio, i o svom znanju – šta je po njemu radio.“

OPĆI UVID U ZDRAV NAČIN ŽIVOTA

Zdravlje nema jasne granice niti se može 
mjeriti procentima trajanja i intenziteta. Svako 
živo biće teži jednom univerzalnom konceptu – 
zdravlju. Prema Svjetskoj zdravstvenoj organi-
zaciji (WHO), zdravlje je stanje potpune fizičke, 
mentalne i socijalne dobrobiti, a ne samo od-
sustvo bolesti. Iz toga proizlazi da je zdravlje 
optimalno stanje tijela i duha koje omogućava 
redovno obavljanje životnih aktivnosti.

Zdrav način života podrazumijeva praktične 
metode očuvanja zdravlja, uključujući fizičko i 
duhovno blagostanje. Primjeri zdravog života 
uključuju redovnu i umjerenu ishranu, dovolj-
no sna te obavljanje ibadeta poput posta i na-
maza. Namaz smiruje um i srce, dok njegovi 
pokreti pozitivno djeluju na zglobove i mišiće. 
Abdest, kao sredstvo čišćenja, ima važnu ulogu 
u očuvanju lične higijene i zdravlja.

Zdrav način života predstavlja nastojanje da 
se spriječe bolesti, jer je prevencija uvijek bo-
lja od liječenja. Održavanje zdravlja nije samo 
individualna obaveza, već i društvena odgovor-
nost. Poslanik, a.s., svojim životom dao je pri-
mjer zdravog načina života, koji uključuje brigu 
o tijelu, umu i okolini. Zato islam snažno nagla-
šava čistoću i zdravlje kao sastavni dio vjere. 

Kur’an upozorava na izbjegavanje nečistog i 
štetnog, a Poslanik, a.s., isticao je da je zdrav i 
snažan vjernik draži Allahu od slabog.

PRIMJER POSLANIKOVIH AKTIVNOSTI 
U OBLIKOVANJU ZDRAVOG ŽIVOTA

Poslanikove zdravstvene aktivnosti mogu 
se podijeliti na fizičke i duhovne. Fizičko zdrav-
lje uključuje tjelesne aktivnosti poput hodanja, 
trčanja, jahanja i plivanja, koje je Poslanik, a.s., 
posebno preporučivao. Bavljenje sportom i fi-
zička aktivnost dozvoljeni su (mubah) sve dok 
ne zapostavljaju obavezne ibadete.

Odmor i san neophodni su za obnovu ener-
gije, a kvalitet sna važniji je od njegove dužine. 
U ishrani je Poslanik, a.s., podučavao umjere-
nosti i zabranjivao pretjerivanje, jer prekomjer-
na ishrana vodi bolestima poput dijabetesa i 
srčanih oboljenja. Savjetovao je: ¸”Prestanite 
jesti prije nego što se zasitite.“

Također je preporučivao jesti desnom ru-
kom, ne puhati u vruću hranu, izgovarati bi-
smillu, te prati ruke prije i poslije jela — savjeti 
koji imaju i medicinsko opravdanje.

DUHOVNO ZDRAVLJE I VAŽNOST 
POZITIVNOG RAZMIŠLJANJA

Duhovno zdravlje odnosi se na mentalno 
stanje čovjeka. Pozitivan um i smireno srce 
pomažu čovjeku da se lakše nosi sa životnim 
izazovima, dok negativne misli povećavaju ri-
zik od nastanka bolesti. Poslanik, a.s., učio je 
vjernike da ne očajavaju i da sve prihvate kao 
Allahovu, dž.š., odredbu.

Strpljenje, iskrenost i smirenost srca ključni 
su za duhovno zdravlje. Osoba koja je strpljiva 
i smirena manje je podložna psihičkim i fizič-
kim oboljenjima. Ravnoteža između fizičkog i 
duhovnog zdravlja temelj je cjelokupnog bla-
gostanja čovjeka.

Poslanik Muhamed, a.s., dao je jasan pri-
mjer i uputu o važnosti očuvanja i unapređenja 
zdravog načina života. Hrana, fizička aktivnost 
i odmor su važni, ali su um i srce presudni fak-
tori u nastanku zdravstvenih problema. Urav-
notežen život, koji uključuje fizičko i duhovno 
zdravlje, dovodi do zdravog pojedinca, a samim 
tim i zdravog društva.

Kroz smjernice i upute Božijeg Poslanika, 
a.s., saznajemo koliko je vodio računa o svom 
zdravlju i koliko je važno usvojiti koncept zdra-
vih navika kao trajnu praksu radi očuvanja fi-
zičkog i duhovnog zdravlja čovjeka.

AUTOR:  Kadira HADROVIĆ

Živimo u vremenu u kojem čovjek, često i ne-
svjesno, juri za prolaznim ciljevima i varljivim 
idealima. Trčimo za onim što je veliko, sjajno i 
materijalno opipljivo, vjerujući da se u tome kri-
je istinska sreća. Međutim, vrlo često tek kada 
dođemo do cilja shvatimo da njegova vrijednost 
brzo blijedi. U toj neprestanoj trci zaboravljamo 
zastati i zapitati se: koliku snagu može imati jed-
no malo koje potiče iz srca?

Allahov Poslanik, sallallahu alejhi ve sellem, 
kaže:

“Ne potcjenjuj nijedno dobro djelo, pa makar 
to bio i osmijeh tvome bratu.” (Muslim)

Ovaj hadis nam jasno govori da vrijednost dje-
la nije u njegovoj veličini niti u cijeni, već u namje-
ri i iskrenosti s kojom je učinjeno.

U vremenu kada se uspjeh mjeri bogatstvom i 
priznanjem ljudi, islam nas vraća pravim mjerili-
ma – mjerilima srca. Gdje se prava vrijednost dje-
la ogleda u iskrenosti i istinskoj mjeri duše onoga 
koji ga čini, ali i u srcu onoga kome je upućeno.

Navikli smo da veličamo velika i vidljiva djela, 
dok najveći trag na naše živote zapravo ostave 
ova mala i iskrena djela. Ti malehni sitni znaci 
dobrote nerijetko ostave najdublji trag. Osmijeh, 
lijepa riječ, iskren savjet, pomoć bez interesa ili 
uputa na pravi put – to su djela koja nekome 
mogu promijeniti ne samo tok dana već i tok ži-
vota. Ponekad je samo malo ohrabrenja dovoljno 
da neko skupi snagu i krene ispravnim putem.

Potcjenjujemo te jednostavne stvari a zapravo 
te stvari najlakše i najbrže dopiru do naših srca. 
I ne shvatamo da su najljepši dijelovi života ti 
trenuci jednostavnosti kao što su iskre pažnje i 
iskreni razgovori.Jer toplina naših duša prema 
drugima se ne kupuje ona se poklanja.

I nije ni čudo što su naši stari  govorili da veli-
čina čovjeka ne leži u onome što ima i posjeduje, 
već u onome što daje.Zato moramo naučiti cije-
niti mala dobra djela, jer sve ono što je učinjeno 
tiho, bez želje za pohvalom i priznanjima, a isklju-
čivo radi Allahovog zadovoljstva, ima neizmjernu 
vrijednost. Upravo takva djela čuvaju našu dušu 
od oholosti, uče nas skromnosti, saburu i zahval-
nosti.

A mudrost stičemo onda kada shvatimo da ni-
jedno iskreno dobro djelo nije izgubljeno. Sve se 
bilježi i sve se vraća, možda ne uvijek onako kako 
očekujemo, ali uvijek u pravo vrijeme. Mi možda 
pomognemo i zaboravimo, ali onaj kome je dobro 
učinjeno to često pamti cijeli život. A i kada ljudi 
zaborave, Allah nikada ne zaboravlja.

Zato obazirimo se više na ta mala dobra djela. 
Ona hrane našu dušu, grade naš karakter, pribli-
žavaju nas ljudima i jačaju međusobno povje-
renje, ali nas istovremeno približavaju i našem 
Stvoritelju. Jer svako djelo koje učinimo, ma ko-
liko se činilo neznatnim, postaje dio onoga po 
čemu će nas ljudi pamtiti – i dio onoga s čime 
ćemo stati pred Allaha.

VRIJEDNOST 
MALIH DJELA

Rekao je Allahov Poslanik, sallallahu alejhi ve sellem:
“Ne potcjenjuj nijedno dobro djelo, 

pa makar to bio i osmijeh tvome bratu.” (Muslim)

AUTOR:  Sanida KAPIDŽIĆ

VRIJEDNOSTI KOJE NADMAŠUJU 
POGLEDE DRUGIH

Vrijeme u kojem živimo poznato je po tome 
što su oči ljudi postale strožiji sudija od vla-
stite savjesti. Dvadeset i prvi je vijek. Sve se 
snima, bilježi i prilagođava tuđim očekivanjima, 
pa nam se često čini da je važnije šta će drugi 
vidjeti nego ono što ćemo mi postati.

Možda to zaista i jeste tako, ali u tom haosu 
forme ovaj hadis nas vraća u stvarnost. Vrijed-
nost čovjeka ne određuje izgled, već srce; ne 
forma, već namjera; ne maska, već karakter. 
Ostaje pitanje koje ne možemo izbjeći: rastemo 
li iznutra ili samo uređujemo sebe spolja?

PRIMJER SAVREMENOG 
POIMANJA VRIJEDNOSTI

Danas se vrijednost čovjeka često mjeri 
brojevima: lajkovima, pratiocima i pregledima. 
Ali, je li to zaista mjerilo vrijednosti? Dovoljno 
je nekoliko dobro obrađenih fotografija da ste-
knemo privid savršenog života. Naučili smo 
pozirati sreću, ali rijetko ko je zaista živi.

Imamo primjer djevojke koja je skromna, 
čestita i povučena, ali ostaje neprimijećena. S 
druge strane, djevojka koja naglašava spoljaš-
njost dobija pažnju i divljenje. Tu jasno uoča-

vamo razliku između pokazivanja i postojanja.

UNUTRAŠNJE POSTOJANJE 
KAO NAJTEŽI PUT

Postati bolji zahtijeva hrabrost. To je pro-
ces koji niko ne vidi, ali ga svako osjeti u sebi. 
Čovjek koji istinski želi postati bolji ne pita se 
kako izgleda pred ljudima, već kako stoji pred 
Allahom. Jer tamo se vidi ono što nijedna slika 
ne može prikazati – istina o nama samima.

ISKRENOST JE VAŽNIJA OD SLIKE

Čovjek se umori dok stalno glumi ono što 
misli da bi trebao biti. Mudri su ljudi rekli da je 
danas važnije izgledati nego postati. Međutim, 
djela su najiskreniji odraz onoga što se događa 
u unutrašnjosti čovjeka. Ljudi vide rezultat, a 
Allah vidi put do njega.

Zato mijenjajmo sebe u tišini. Ne ubjeđujmo 
druge u svoju promjenu. I ne zaboravimo svo-
je male pobjede – svaki put kada smo izabrali 
skromnost umjesto hvale, tišinu umjesto doka-
zivanja, istinu umjesto ponosa.

Budimo unikatni, jer čovjek postaje ono što 
je iskreno, bez potrebe da se ikome dokazuje.

PREČE JE POSTATI 
NEGO POKAZATI

Rekao je Allahov Poslanik, sallallahu alejhi ve sellem:
“Allah ne gleda vaša tijela niti vaše izglede, 

nego vaša srca i vaša djela.” (Muslim)

Živimo u vremenu u kojem tempo života ne-
prestano ubrzava, kao da svaki dan započinje u 
trci s vremenom. Kur’an nas kroz ajet sure Enbija  
podsjeća na duboku istinu o ljudskoj prirodi: 

Čovjek je stvoren od žurbe. (Enbija, 37). 
Oduvijek hrlimo ka tome da postignemo 

uspjeh i ostvarimo svoje ciljeve na što brži način, 
kao da se plodovi mogu ubrati prije nego što sa-
zriju. Međutim, poznata je činjenica da je za sve 
što radimo u životu ili želimo ostvariti potrebno 
vrijeme. Ništa se ne dešava preko noći. Za dobre 
stvari, dobre odluke i efikasne rezultate moramo 
biti dosljedni, uložiti kvalitetno vrijeme i trud. Po-
slanik, salallahu alejhi ve sellem, u hadisu koji bi-
lježi Tirmizi, kaže:

“Usporenost je od Allaha, a žurba je od šejta-
na.”

Ovaj hadis jasno ukazuje da pretjerana žurba 
potkopava naš sabur i oduzima nam sposobnost 
trezvenog rasuđivanja. Kada djelujemo bez pro-
mišljanja, žurba postaje izvor grešaka, pogrešnih 
odluka i postupaka čije posljedice često spozna-
jemo tek kada bude kasno.

DA LI JE SVAKA ŽURBA OD ŠEJTANA?
Postoji i pozitivna vrsta žurbe – ona koja 

pokreće čovjeka da čini dobro i da se natječe u 
dobrim djelima. To je trenutak kada čovjek rea-
guje brzo, ali svjesno, vođen čistom namjerom i 
željom da učini dobro radi Allaha, dž.š. Na ovu 
vrstu žurbe Poslanik, sallallahu alejhi ve sellem, 
podstiče riječima: „Požurite sa dobrim djelima 
prije nego nastupe smutnje koje će biti poput 
dijelova tamne noći.“ Ovaj hadis nas uči da do-
bro ne treba odgađati, jer vrijeme i okolnosti 
nisu uvijek na našoj strani.

ČVRST TEMELJ DOBRIH NAVIKA
Mladost je jedno od najljepših i najdragocje-

nijih razdoblja života. To je vrijeme kada smo u 
punom cvatu – ispunjeni snagom, energijom, 
voljom i entuzijazmom. Um je tada najbistriji, a 
sposobnost učenja i pamćenja na svom vrhun-
cu. Ipak, mnogi mladost doživljavaju isključivo 
kao period uživanja i opuštanja, ne razmišljajući 
da su upravo navike koje tada stičemo temelj 
naše budućnosti.

Mladost je put učenja i promjene, vrijeme 

NIJE SVAKA ŽURBA POGREŠNA

Rekao je Allahov Poslanik, sallallahu alejhi ve sellem:
“Iskoristi pet prije pet: mladost prije starosti, zdravlje prije bolesti, bogatstvo prije 

siromaštva, slobodno vrijeme prije zauzetosti i život prije smrti.” 
(Bejheki, sahih)

duhovnog i intelektualnog sazrijevanja te obli-
kovanja karaktera. Mladi su nosioci promjene i 
snaga svakog društva. Islam na mladost gleda 
kao na veliku blagodat i povjerenu odgovornost 
– priliku da se gradi ličnost, napreduje i usavr-
šava. Vrijeme neprestano protiče i ne vraća se, 
a ono što u mladosti posijemo, u zrelosti ćemo 
žeti. Zato je usađivanje ispravnih navika od naj-
ranijih dana, kroz pokornost Allahu Uzvišenom, 
činjenje dobrih djela i težnju Njegovom zado-
voljstvu, investicija čija vrijednost traje cijeli 
život.

NAJVEĆA BLAGODAT
Allah, dželle šanuhu, je Onaj koji najljepše 

daruje, a Njegove blagodati su, zaista, neiz-
mjerne. Jedna od najvećih blagodati na ovom 
dunjaluku, koju često podrazumijevamo i nismo 
dovoljno svjesni njenog značaja, jeste zdravlje. 
Zdravlje je stanje potpunog fizičkog, psihičkog, 
duhovnog i socijalnog blagostanja, a ne samo 
odsustvo bolesti. 

Često žurimo da postignemo što više, ali 
kada bolest zakuca na vrata, odjednom sve po-
staje nebitno. Briga o zdravlju je emanet koji 
nam je dat od Gospodara svjetova.

Stoga trebamo raditi na svom zdravlju, čuva-
ti ga i brinuti se o tijelu koje nam je povjereno. 
Zdravlje nam je neophodno kako bismo mogli 
potpuno i ispravno obavljati ibadete i robovati 
Allahu Uzvišenom. Kroz mnoge ajete i hadise 
vjernik se podsjeća na vrijednost ove blagodati i 
na potrebu da čini dobro i mudro koristi vrijeme 
prije nego što ga bolest zadesi. Voljeni Poslanik 
Muhammed, sallallahu alejhi ve sellem, usmje-
rio nas je riječima: “Molite Allaha za oprost i 
zdravlje, jer nakon imana čovjeku nije dato ništa 
bolje od zdravlja.“ (Tirmizi)

SREDSTVOM DO CILJA
Većina nas danas posjeduje dovoljno imetka 

i bogatstva – to je jedan vid nafake od Milosti-
vog. I ptica na grani, i boso dijete na ulici, i sva-
ko živo biće ima određenu nafaku od Stvoritelja. 
Živimo u izobilju kakvo naši roditelji, djedovi i 
nane prije nisu mogli ni zamisliti. Ali, rijetko se 
zapitamo koliko smo zahvalni Allahu na tome i 
da li pravilno raspolažemo imetkom. Bogatstvo 
nije samo sredstvo za ovaj dunjaluk, već i za 
ahiret. Iskoristi materijalnu snagu dok je imaš: 
ništa ne traje vječno, pa ni tvoj imetak. On je 
privremeni kapital koji možeš pretvoriti u traj-
no dobro koje te čeka na ahiretu. Prilika da što 
više udjeljujemo, pomažemo muftačne i širimo 
din islam. Blagodat imetka ne znači da se treba 
rasipati, a niti škrtariti. To znači biti istovreme-

no umjeren i zahvalan. Allah, džellešanuhu, u 
Kur’anu kaže: “Ako budete zahvalni, Ja ću vam, 
zacijelo, još više dati...” (Ibrahim, 7)

TRKA S VREMENOM
Koliko puta smo se našli u situaciji da nam  

dan prođe, a da nismo stigli uraditi sve što smo 
htjeli? Koliko puta smo rekli „uradit ću to kasni-
je“ i nismo više pronašli vremena za to? Svako 
od nas ima 24 sata u danu, ali često primjetimo 
koliko brzo vrijeme proleti. Istina je da još uvijek 
imamo dovoljno slobodnog vremena nego što 
mislimo. Pravo pitanje je samo kako da ga isko-
ristimo.

Mudrost vremena u islamu ogleda se u tome 
da je ono ograničeno i da će svaki čovjek biti 
upitan za svoje vrijeme na Sudnjem danu. Vri-
jeme neprestano teče, naš životni vijek prolazi 
i nijedna sekunda se ne može vratiti. Važno ga 
je iskoristiti za dobra djela, ibadet, učenje, po-
rodicu, prijatelje i sve ono što će nam donije-
ti korist na ovom i budućem svijetu.  Jedna od 
kur’anskih sura nosi naziv „El-Asr – Vrijeme“. 
U njoj se Allah Uzvišeni kune vremenom, uka-
zujući da je čovjek u stalnom gubitku. Vrijeme 
je najdragocjenija blagodat, ali ujedno i ona 
koja se najlakše rasipa. Zato ne smijemo biti 
nemarni prema njemu. Iskoristimo ga dok smo 
slobodni, jer kada nas sustignu obaveze i od-
govornosti, kajanje neće vratiti propušteno, a 
izgubljeno vrijeme nikada se ne vraća.

KAPITAL KOJI NE PROPADA
Dani prolaze tiho, vrijeme leti, a mi kao da  

zaboravljamo da svaki dan može biti naš po-
sljednji. Život je put  neprestanih borbi sa sa-
mim sobom, svaki novi dan biva  korak načinjen 
ka blizini smrti. Svaki čovjek će smrt iskusiti; 
ona je neizbježna. Dunjaluk je ispit, a naša djela 
– dobra ili loša – koja činimo na ovom svijetu, 
oblikuju naš ahiret. Zato ne smijemo dopusti-
ti da nas prolazne stvari zavaraju i odvrate od 
onoga što je trajno: ulaganja u vlastitu vječnost.

ŽURBA KOJA VODI USPJEHU
Zaključak je jasan: nije svaka žurba od šej-

tana. Svaka blagodat: mladost, zdravlje, bo-
gatstvo, slobodno vrijeme i život su prolazni 
resursi, ne traju vječno. Žurba ka dobru je put 
ka uspjehu. Neka nam na umu budu riječi Uzvi-
šenog: 

“Požurite da zaslužite oprost Gospodara 
svoga i Džennet prostran kao nebesa i Zemlja, 
pripremljen za one koji se Allaha boje.” (Ali 
Imran, 133)

VIŠAK RIJEČI – 
MANJAK SMISLA

Rekao je Allahov Poslanik, sallallahu alejhi ve sellem:
“Ko vjeruje u Allaha i Sudnji dan, 
neka govori dobro ili neka šuti.” 

(Buharija i Muslim)

Čovjek je jedno od rijetkih Allahovih stvo-
renja koje je odlikovano blagodatima govora. 
Međutim, često se nađe u situaciji da taj svoj 
jezik pretvori u oružje kojim ranjava druge i 
sebe.Do toga dolazi onda kada riječi  podra-
zumijevanjem kao puki  ukras kojim će se oki-
titi svakog predstojećeg dana, zaboravljajući 
da postoje oni kojima taj dar nije podaren. U 
takvom stanju svijesti, nema mjesta za pro-
mišljanje o tome je li govor koristan ili štetan.

Ebu Hurejre r.a. prenosi da je Allahov Po-
slanik a.s. rekao: “Ko vjeruje u Allaha i u Sud-
nji dan neka govori samo ono što je dobro ili 
neka šuti.”

 Ovaj hadis nas vraća osnovama vjere i 
podsjeća na jednu od temeljnih obaveza sva-
kog punoljetnog i razumnog čovjeka – čuva-
nje jezika. Jezik nije dat da povređuje, već da 
liječi; da bude mehlem na tuđim ranama, a ne 
uzrok novih bolova.

Kada vjernik procijeni da će njegov glas biti 
išta drugo osim melodije koja raduje tuđa srca, 
neka se utiša. Poslanik, a.s., upozorava da će 
ljudi odgovarati za svaku izgovorenu riječ, ja-
sno nam ukazujući da ne smije postojati ne-
sklad između vjerničkog srca i jezika. Onaj ko 
u grudima nosi svjedočanstvo Allahove jed-
noće i vjeru u Sudnji dan ne smije prljati svoja 
usta neukusnim riječima, ogovarati Allahova 
stvorenja niti govoriti o njima iza leđa.

Miljenik, a.s., nas dalje savjetuje da svaka 
naša riječ bude dobra, promišljena i iskre-
no izgovorena. Neka naše riječi budu lijepe 
kako bi nam se lijepo i vratilo. Uputimo selam, 
praćen osmijehom – isti će nam se odraziti 
nazad. Uputimo dovu za brata muslimana u 
njegovom odsustvu – Allah će nas sačuvati 
nekog iskušenja.

Razgovarajmo s ljudima, otvorimo topli 
muhabet, odvratimo im misli od briga – i biće 
nam nadoknađeno onda kada nam bude naj-
teže. Lijepa riječ nosi dvostruku radost: jednu 
zbog tuđeg osmijeha, a drugu zbog smiraja 
vlastitog srca. 

Praktikovanjem ovog nasiha izgradili bi-
smo zajednicu sretnih ljudi koji bi, na pitanje: 
„Koja je tajna nura na vašim licima?“, jedno-
stavno odgovorili: „Dobra riječ.“

TIŠINA KAO IBADET

Čovjek čija je mudžiza Govor poručuje sva-
kome ko nema ništa korisno da kaže – neka 
šuti. Razlog tome je jasan: prljave riječi za-
prljaju srce. One u njega ulaze poput parazi-
ta, hrane se vrlinama sve dok ih ne iscrpe, a 
zatim tu prazninu ispunjavaju svakodnevnim, 
nekontrolisanim i beskorisnim govorom.

Takav govor ne ostaje zatvoren u granica-
ma jedne osobe; on se širi i na druge, ponaša-
jući se poput zaraznog virusa. Ako sagovornik 
nema dovoljno snažan karakter da se odupre 
tom iskušenju, velike su šanse da će se i sam 
zaraziti. Upravo zato, kako riječi ne bi postale 
izvor boli, stresa i suza, Poslanik, a.s., savje-
tuje tišinu.

Šutnja nije slabost. Ona je pojedinačna 
džennetska cigla u savršenom dvorcu svaki 
put kada je izaberemo umjesto svađe. Ona je 
čaša kojom zahvatamo džennetsko mlijeko 
svaki put kada ustanemo iz društva u kojem 
se potvaraju muslimanke. Tišina je mir kojim 
odiše onaj ko je pokoran svome Stvoritelju i 
Njegovom Odabraniku.

Vjernik bira ono što za sobom ostavlja trag 
dobra. Ibadet iza sebe ostavlja miris koji budi 
osjećaj kao da se nalazimo usred prostrane 
livade prepune cvijeća. Koristan i lijep govor 
omogućava nam da na tu livadu povedemo i 
sve one koje volimo.

Na kraju, izbor između riječi i tišine zapravo 
je izbor između izgradnje i rušenja. Vjernik je 
prepoznatljiv po tome što njegov jezik ne ra-
njava, već liječi, ne uznemirava, već smiruje. 
Zato birajmo govor koji donosi hajr, a kada ta-
kvog govora nema – neka naša šutnja bude 
ibadet i put ka Allahovom zadovoljstvu. Zado-
voljstvu koje vodi put dzenneta!

Rekao je Allahov Poslanik, sallallahu alejhi ve sellem:
“Ko se trudi, Allah će mu olakšati.” 

(Buharija)

AUTOR:  Adna PRELJEVIĆ 

KORAK PO KORAK

U životu, prepreke nailaze poput drveća 
koje se nađe ispred nas kada zalutamo u moru 
misli,a nekada da toga i nismo bili svjesni.

Međutim, čovjek treba imati potporu, snagu 
i volju kako bi svako drvo ispred sebe oborio 
snagom koju gaji u sebi, ne dozvoljavajući da 
ono sruši njega.

Najljepši primjer nam je naš Poslanik, a.s, 
koji je zbog odgovornosti nosio veliki teret:

-Teret da ljudima prenese objavu i promijeni 
stanje društva.

-Briga za sudbinu njegovog ummeta,njihove 
vjere i budućnosti.

-Tuga zbog neprihvatanja istine i ismijava-
nja koja je doživio.

Međutim, Allah ga je obradovao i olakšao 
mu objavivši mu sledeće ajete:

,,Allah nikoga ne opterećuje preko njegovih 
mogućnosti” (El-Bekara, 286)

,,...A onome ko se Allaha boji, on će mu izlaz 
dati i obskrbiti ga odakle se i ne nada” (Et-Ta-
lak, 2-3)

Ovi ajeti nam ukazuju na važnost vjere u 
svim situacijama,jer ako vjera nama svijetli 
poput mjeseca u noći i zvijezda što nad nama 
bdiju,i ovodunjalučke stvari,nama bitne,pronaći 
će svoju svjetiljku i zvijezdu koja će im obasjati 
put olakšanja.

SNAGA KOJA SE RAĐA 
IZ USTRAJNOSTI 

“Allah je, doista, uz strpljive.” (El-Bekara, 
153)

U čovjeku se ponekad uzburkaju razni osje-
ćaji, naročito kada ga pritisne razno granje 

OLAKŠANJE VOLI UPORNE

svakodnevnih briga, toliko jako da više ne biva 
u stanju razmotriti šta se to zbiva u njegovoj 
okolini i samom umu.Tada mu se čini da njego-
vo trnje obiluje najoštrijim vrhovima, pritom ne 
shvatajući da pejzaž svijeta ostaje isti — samo 
ga on drugačije vidi.

I upravo zato, u tim trenucima zamagljenog 
pogleda i otežalog srca, najvažnije je da se 
okrenemo svojoj unutrašnjoj bašti — bašti vje-
re. Jer ako je pažljivo zalijemo, njegujemo i ne 
prepustimo suši kolebljivosti, ona će ponovo 
procvjetati. A kada procvjeta, iz nje će izniknu-
ti najljepši cvjetovi poput snage koja nas drži 
uspravnim, hrabrosti koja nas vodi naprijed i 
truda koji nas oblikuje .

TRUD KOJI OTVARA PUT OLAKŠANJA

Svaki napor je skriveni plamen; iako tiho ti-
nja, jednog dana izbije u vatru koja osvjetljava 

sve oko sebe.I svaki napor je zrno u dubokoj 
zemlji, koje će na kraju ugledati sunce.Jer trud 
je taj koji se smiješi upornima, onima koji su 
stajali i kada je najlakše bilo sedeti, onima koji 
su se penjali i kada je najlakše bilo stajati u 
mjesto,onima koji nikada nisu odustali i kada 
je to bilo najlakše učiniti, jer Allah, dž.š., šalje 
milost olakšanja onima koji ustraju i ne odu-
staju već se trude.

INSPIRACIJA ČOVJEKA KROZ HADISA

Znaj da se u strpljenju kriju pobjede, u teš-
koćama olakšanja, a poslije svake tegobe do-
lazi rahatluk.

U svakom strpljenju budi se proleće pobje-
de, kroz koje nam Allah, dž.š., šalje tegobe da 
bismo izvukli pouku, nakon koje zasigurno do-
lazi velika nagrada.

OLAKŠANJE VOLI UPORNE

Rekao je Allahov Poslanik, sallallahu alejhi ve sellem:
“Snažan vjernik bolji je i draži Allahu od slabog 

vjernika, a u obojici je dobro.” 
(Muslim)

AUTOR:  Edin BAĆIČANIN

Prenosi Ebu Hurejre, radijallahu 
anhu, da je Allahov Poslanik, sallallahu 
alejhi ve sellem, rekao: “Snažan vjernik 
je bolji i Allahu draži od slabog vjerni-
ka, ali u obojici je dobro. Teži za onim 
što će ti koristiti, traži pomoć od Allaha 
i nemoj klonuti! Ako te nešto zadesi, ne 
reci: ‘Da sam uradio to i to, bilo bi to i 
to’, nego reci: ‘To je Allahova odredba 
i On čini šta hoće’, jer (riječi) ‘da sam’ 
otvara vrata šejtanu.” (Muslim)

Navedeni hadis je jedan od brojnih 
hadisa, ali i ajeta, koji inspirišu vjerni-
ke ka sticanju osobina kojima se gradi 
jaka ličnost, sposobna da se suoči sa 
brojnim izazovima sa kojima se čovjek 
susreće u svom svakodnevnom životu. 

SNAŽAN VJERNIK

En-Nevevi, rahimehullah, je o navedenom 
hadisu rekao: “Značenje riječi snaga ovdje je 
čvrsta volja i želja za radom na Ahiretu. Dakle, 
onaj koji je opisan kao snažan vjernik je hra-
briji i oštriji protiv neprijatelja u džihadu, brži u 
izlasku (u borbu) i traženju neprijatelja, čvršći u 
načinu na koji naređuje dobro i zabranjuje zlo, 
čvršći u svom strpljenju u iskušenju s kojim se 
suočava, i jači u načinu na koji obavlja teške 
zadatke radi Allaha. Skloniji je molitvi, postu, 
zikru i obavljanju ostalih ibadeta, vrijedan je 
kada su u pitanju spomenute stvari i pažljivije 
pazi na njihovo izvršavanje.”

Na osnovu hadisa i mišljenja učenjaka vidi-
mo da Uzvišeni Allah svrstava vjernike prema 
njihovoj jačini imana, neke smatra boljim od 
drugih, a samim time neke i više voli od drugih. 

Biti svjestan ovoga trebalo bi biti dovoljan 
podsticaj za razvijanjem i usavršavanjem na-
šeg imana tokom cijelog života. Ko ne bi želio 
da ga Uzvišeni više voli? Možemo imati uspone 
i padove u životu i samim tim i u našem imanu, 
ali vjernik bi uvijek trebao da teži ka tome da 
bude jači u svojoj vjeri. Ovaj hadis jasno govori 
da je iman, u svom sveobuhvatnom shvatanju, 
ono što određuje čovjekov status kod Uzvi-
šenog Allaha. To se dodatno naglašava u suri 
Hudžurat gdje Uzvišeni Allah kaže:

Najugledniji kod Allaha je onaj koji ga se 
najviše boji. (El-Hudžurat, 13) 

FIZIČKA SNAGA U ISLAMU

Pored toga što je prvenstveno značenje 
snage iz navedenog hadisa imanska snaga, 
vjernik ne treba zapostaviti ni svoju fizičku 
snagu i spremnost, jer je nakon imana zdravlje 
jedno od najvećih blagodati od Uzvišenog Alla-
ha. Ibn Kajjim je rekao: “Kako je zdravlje jedno 
od najvećih blagodati koje Uzvišeni Allah daje 
svojim robovima […] prikladno je da onaj kome 
je dat dio ove sreće, da je njeguje i čuva od zla.” 

Islam pridaje veliku važnost održavanju fi-
zičke spremnosti, a ta važnost se može vidjeti 
u kur’anskim ajetima i praksi Poslanika, salla-
llahu alejhi ve sellem. Evo nekoliko razloga za-
što je fizička spremnost važna u islamu:

1. Zdravo tijelo je emanet: U islamu čovje-

kovo tijelo se smatra emanetom od Uzvišenog 
Allah te je obaveza svakog muslimana da vodi 
računa o onome što mu je povjereno u šta spa-
da i održavanje fizičke spremnosti. 

2. Fizička spremnost poboljšava ibadet: 
Zdravo tijelo omogućava muslimanu da obav-
lja ibadete poput dnevnih namaza, posta, had-
ža sa lahkoćom i posvjećenošću. Obavljanje 
pet dnevnih namaza podrazumijeva fizičke po-
krete, kao što su stajanje, pregibanje i sedžda. 
Također, hadž zahtjeva fizičku izdržljivost zbog 
dugog hodanja i obreda koji se obavljaju na 
jakom suncu. Fizička spremnost pomaže mu-
slimanu da ove propise obavlja sa lahkoćom i 
koncentracijom. 

3. Promocija dobrog zdravlja: Poslanik, sa-
llallahu alejhi ve sellem, isticao je bitnost odr-
žavanja dobrog zdravlja. Rekao je: “Dvije su 
blagodati koje mnogi ljudi gube: zdravlje i slo-
bodno vrijeme.” 

4. Podsticanje na fizičku aktivnost: Kur’an 
podstiče na fizičku aktivnost i spominje koristi 
putovanja i istraživanja jer to može do pobolj-
šanja fizičke spremnosti i duhovne refleksije. 

VJERNIČKI EKVILIBRIJUM

Vjernik koji je jakog imana, snažnog tijela i 
koji je jak u svojim djelima je bolji od slabog 
vjernika, onog koji je slabog imana, slabašnog 
tijela i koji je slab u djelima. To je zato što je 
snažan vjernik produktivan i čini velika djela 
za Ummet i muslimane te i oni imaju koristi od 
njegove fizičke snage, djela i jakog imana. On je 
sposoban da štiti islam i muslimane i može po-
niziti protivnike vjere onda kada je to potrebno i 
suprostaviti se njihovim izazovima. To je nešto 
što slab vjernik ne može. 

Stoga, snažan vjernik je bolji do slabog, a u 
obojici je dobro budući da je posjedovanje ima-
na dobro, pa samim time i u slabom vjerniku 
ima dobra. Međutim snažan vjernik ima više 
dobra za sebe, svoju vjeru i njegovu braću mu-
slimane. Ovaj hadis je ohrabrenje i podsticaj 
muslimanima da imaju snage jer je islam vjera 
snage, vjera časti, vjera prestiža, a muslimani 
uvijek trebaju biti oni koji posjeduju snagu, kao 
što Uzvišeni kaže:

Vi ćete pobijediti ako budete pravi vjernici. 
(Ali Imran, 139) 

